
ᓯᓚᑦᑐᖅᓴᕐᕕᐅᑉ ᑎᑎᖅᑲᓕᐊᖓ ᓂᕆᐅᒋᔭᖏᓐᓄᑦ 2016-17 
 
ᕋᐃᔮᖓᐃᑦ: 
 
ᖁᕕᐊᓱᒃᐳᖓ ᑐᓐᓂᖅᑯᑎᒋᒐᒃᑯ ᑖᓐᓇ ᑎᑎᖅᑲᓕᐊᖅ ᓂᕆᐅᒋᔭᐅᔪᓄᑦ 2016-17-ᒧ. ᐅᒃᐱᕈᓱᑦᑎᐊᖅᐳᖓ ᑐᑭᒧᐊᒍᑏᑦ 
ᑕᒪᑐᒪᓃᑦᑐᑦ ᐃᑲᔪᕐᓂᐊᕐᓂᖏᓐᓂᑦ ᓴᙱᒃᑎᒋᐊᕐᓂᕐᒧᑦ ᑲᑐᔾᔨᖃᑎᒌᖕᓂᕆᔭᑦᑎᓐᓂᒃ, ᐊᓂᒎᑎᔾᔪᑎᒋᕙᓪᓕᐊᑦᑎᐊᕐᓗᒍᑦ 
ᑕᑎᒋᔭᒃᓴᐅᓕᖅᐹᓪᓕᕐᓗᑕᓗ. ᑖᓐᓇ ᑎᑎᖅᑲᖅ ᐃᓗᓕᖃᖅᐳᖅ ᓯᕗᓪᓕᐅᔾᔭᐅᔪᒪᔪᓂᒃ ᑎᑭᐅᑎᔭᐅᔪᒪᔪᓂᒡᓗ 2016-17 
ᑮᓇᐅᔭᑦ ᐊᕐᕌᒍᖓᓄ ᑐᑭᒧᐊᒍᑎᖃᕆᓪᓗᓂᓗ ᐅᓂᒃᑳᓕᐅᕈᑕᐅᔭᕆᐊᖃᖅᐸᒃᑐᒥ ᓯᓚᑦᑐᖅᓴᕐᕕᖕᒥ. ᓂᕆᐅᒋᕙᕋ 
ᐅᖃᐅᓯᕆᓂᐊᕐᓂᕐᓂᑦ ᑐᑭᒧᐊᒍᑏᑦ ᑕᒪᑐᒪᓃᑦᑐᑦ ᓯᓚᑦᑐᖅᓴᕐᕕᐅᑉ ᑲᑎᒪᔨᖏᓐᓄ ᐃᖅᑲᓇᐃᔭᖅᑎᖕᓄᓪᓗ 
ᓇᓗᓇᐃᕈᒪᓪᓗᒍᑦ ᓂᕆᐅᒋᔭᐅᔪᑦ ᑎᑭᑕᐅᒐᓗᐊᕐᒪᖔᑦ. 
 
ᐃᓚᒃᑲᓐᓂᕐᓗᒍᑦ, ᓂᕆᐅᒃᐳᖓ ᓯᓚᑦᑐᖅᓴᕐᕕᐅᑉ 2016-17 ᐅᐸᓗᖓᐃᔭᖅᓯᒪᔪᒃᑯᑦ ᑐᕌᒐᕆᔭᖏᑦ ᐅᔾᔨᕈᓱᓕᕈᑕᐅᓗᑎᒃ 
ᑎᓕᔭᐅᔾᔪᑎᒋᓯᒪᔭᖓᓄᑦ ᑎᑭᐅᑎᓇᓱᐊᒻᒫᕐᓗᒍᑦ ᑕᐅᑐᙳᐊᖅᑕᐅᔪᖅ ᓯᕗᓂᒃᓴᒧᑦ ᓇᓗᓇᐃᖅᓯᒪᓪᓗᓂᑦ ᓯᕗᒧᑦ 
ᐊᑉᓗᖅᑕ: ᓯᕗᒻᒧᐊᖃᑎᒌᖕᓂᖅ: 
 

• ᒐᕙᒪᑦᑕ ᐱᓕᕆᐊᕆᔪᒪᔭᖏᑦ ᑎᓴᒪᑦ ᓯᕗᓪᓕᐅᔾᔭᐅᔪᒪᔪᓄᑦ ᐅᕙᑦᑎᓐᓂᒃ ᓯᕗᒻᒧᐊᒍᓐᓇᖅᓯᑎᑦᑎᓂᐊᖅᑐᖅ 
ᓄᓇᕗᒻᒥᓗ ᐊᑲᐅᓂᖅᓴᐅᓕᖅᑎᑦᑎᓗᓂ ᓄᑕᖅᑲᑦᑎᓐᓄ ᑭᖑᕚᒃᓴᑦᑎᓐᓄᓗ 
o ᓇᖕᒥᓂᖅ ᒪᑭᑕᔪᓐᓇᕐᓂᖅ ᓂᕆᐅᑦᑎᐊᕈᓐᓇᕐᓂᕐᓗ ᐃᓕᓐᓂᐊᕐᓂᒃᑯᑦ ᐱᓕᒻᒪᒃᓴᕐᓂᒃᑯᓪᓗ 
o ᖃᓄᐃᙱᑦᑎᐊᖅᑐᑦ ᐃᓚᒌᑦ ᓴᙱᔪᒃᑯᑦ ᐃᒻᒥᒃᑰᕈᓐᓇᖅᑐᒃᑯᓪᓗ ᓄᓇᓕᒃᑎᒍᑦ 
o ᑮᓇᐅᔭᑎᒍᑦ ᐱᕈᖅᐸᓪᓕᐊᓂᖅ ᐱᕙᓪᓕᐊᔪᓕᕆᑦᑎᐊᕐᓂᖅᑎᒍᑦ ᓇᐅᒃᑯᓕᒫᖅ 
o ᒐᕙᒪᐅᑦᑎᐊᕐᓂᖅ ᐊᑐᑦᑎᐊᕐᓂᖅᑎᒍᑦ ᐊᑐᒐᒃᓴᓂᑦ 

 
ᓄᓇᕗᒻᒥ ᓯᓚᑦᑐᖅᓴᕐᕕᒃ (NAC) ᐱᒻᒪᕆᐅᔪᒥᑦ ᐃᓚᐅᖃᑕᐅᕗᖅ ᐊᑐᓕᕋᓱᐊᕐᓂᕐᒥᑦ ᑕᒪᑐᒥᖓ ᑕᐅᑐᙳᐊᖅᑕᐅᔪᒥᑦ, 
ᐱᓗᐊᖅᑐᒥᒃ ᑎᑭᐅᑎᓇᓱᐊᕐᓂᖅ ᐃᓕᓐᓂᐊᕈᑕᐅᔭᕆᐊᓕᖕᓂ ᐱᓕᒻᒪᒃᓴᕈᑕᐅᔭᕆᐊᓕᖕᓄᓪᓗ ᓄᓇᕗᒻᒥᐅᓂ 
ᑐᙵᕕᓕᐅᕈᑎᒃᓴᒥ ᐃᖅᑲᓇᐃᔮᓄᑦ ᓇᖕᒥᓂᕐᓗ ᒪᑭᑕᔪᓐᓇᕐᓂᕐᒧᑦ ᐃᓄᖕᓄ ᐃᓚᒌᓄᓪᓗ. 
 
ᑖᓐᓇ ᐱᖃᓯᐅᔾᔨᕗᖅ ᖁᕝᕙᕆᐊᖅᓯᓂᕐᒥᑦ ᐃᓕᑕᖅᓯᓂᕐᒥᓪᓗ ᐱᒻᒪᕆᐅᓂᖓᓂᑦ ᐃᓕᓐᓂᐊᕆᐅᖅᓴᓂᖅ, ᐃᓕᓴᐃᔩᑦ 
ᐃᓕᓐᓂᐊᒐᒃᓴᖏᑦ ᐱᖃᓯᐅᑎᓪᓗᓂᑦ ᒪᕐᕉᖕᓂ ᐅᖃᐅᓯᖃᕐᓂᖅ, ᓴᙱᒃᑎᒋᐊᖅᓯᓂᖅ ᐱᐅᓯᒋᐊᖅᓯᓂᕐᓗ 
ᐊᑐᖅᑕᐅᓂᖓᓂᑦ ᐃᓄᐃᑦ ᐅᖃᐅᓯᖓ, ᐱᕙᓪᓕᐊᑎᑦᑎᓂᖅ ᐊᔪᙱᑦᑐᓂᒃ ᐃᓚᐅᑦᑎᐊᖅᐸᒃᑐᓂᓪᓗ 
ᐃᖅᑲᓇᐃᔭᖅᑎᓂᒃ, ᐱᖃᓯᐅᑎᓪᓗᓂᑦ ᓴᓈᑦ, ᓴᓇᔨᕈᕆᐅᖅᓴᓂᖅ, ᐱᔭᕇᖅᓯᓂᕐᓗ ᐃᓕᑕᕆᔭᐅᔾᔪᑎᓂᒃ 
ᐃᖅᑲᓇᐃᔭᒻᒫᕐᓗᓂ, ᐃᓚᐅᖃᑕᐅᕙᒡᓗᓂᓗ ᑲᑐᔾᔨᖃᑎᒌᒃᑯᑦ ᓴᓈᓄ ᐱᓕᒻᒪᒃᓴᕈᑕᐅᔪᓂᒃ, ᐱᕙᓪᓕᐊᑎᑦᑎᓂᖅ 
ᐃᖅᑲᓇᐃᔭᖅᑎᑦᑎᓂᕐᓗ ᐃᖅᑲᓇᐃᔭᕐᕕᐅᖑᖃᑎᒌᙱᑦᑐᓂᑦ. 
 
ᓯᕗᓪᓕᐅᑎᔪᒪᔭᕗᑦ ᐱᕙᓪᓕᐊᑎᑦᑎᓂᖅ ᓇᖕᒥᓂᖅ ᒪᑭᑕᔪᓐᓇᖅᓯᓂᖅ ᓂᕆᐅᑦᑎᐊᕈᓐᓇᕐᓂᕐᓗ 
ᐃᓕᓐᓂᐊᕈᑎᖃᑦᑎᐊᕐᓂᖅᑎᒍᑦ ᐱᓕᒻᒪᒃᓴᕈᑎᖃᑦᑎᐊᕐᓂᖅᑎᒍᓪᓗ ᓄᓇᕗᒻᒥᐅᓂᒃ ᐃᖅᑲᓇᐃᔮᒃᓴᓄᑦ ᐸᕐᓇᐃᓗᓂ. 
ᐃᓕᓐᓂᐊᕐᓂᖅ ᐃᖅᑲᓇᐃᔮᓪᓗ ᐊᔪᖅᓴᓗᐊᕈᓐᓃᖅᑎᑦᑎᔾᔫᒥᓂᐊᖅᑐᑦ, ᖃᓄᐃᙱᑦᑎᐊᕐᔫᒥᕙᒡᓗᑎᒃ ᐱᐅᓯᒋᐊᖅᓯᓗᓂᓗ 
ᐃᒻᒥᒃᑯᑦ ᑲᒪᒋᔪᓐᓇᕐᓂᑦᑎᓐᓂᒃ, ᐃᓐᓇᖁᑎᑦᑎᓐᓂᒃ ᓄᑕᖅᑲᑦᑎᓐᓂᒡᓗ.  ᓯᓚᑦᑐᖅᓴᕐᕕᐅᑉ ᓈᒪᔪᑦ ᐃᓐᓇᕐᓄᑦ 
ᐃᓕᓐᓂᐊᒐᒃᓴᑦ, ᓇᖕᒥᓂᖃᕐᓂᕐᒧᑦ, ᐃᓕᖅᑯᓯᕐᒧᑦ, ᐃᓕᓐᓂᐊᕐᓂᓕᕆᓂᕐᒧᑦ, ᐊᕙᑎᓕᕆᓂᕐᒧᑦ, ᓴᓇᙳᐊᕐᓂᓕᕆᓂᕐᒧᑦ, 
ᐋᓐᓂᐊᖃᖅᑕᐃᓕᓂᕐᒧᑦ ᓴᓈᓄᓪᓗ ᐱᒻᒪᕆᐅᓂᐊᖅᑐᑦ ᑕᒪᒃᑯᓄᖓ ᓴᖅᑭᑉᐸᓪᓕᐊᔪᓄᑦ ᐊᓯᖏᓐᓄᓪᓗ ᑐᕌᒐᕆᔭᐅᔪᓄᑦ. 



   

 
ᓯᕗᒧᑦ ᐊᑉᓗᖅᑕ ᓇᓗᓇᐃᖅᓯᒪᕗᖅ “ᒐᕙᒪᐅᑦᑎᐊᕐᓂᖅ ᐊᑐᑦᑎᐊᕐᓂᖅᑎᒍᑦ ᐊᑐᒐᒃᓴᑦᑎᓐᓂᒃ” ᓯᕗᓪᓕᐅᑎᔪᒪᓪᓗᒍᑦ.  
ᐱᓕᕆᐊᒃᓴᖃᖅᑎᑦᑎᕗᖅ ᐱᔨᑦᑎᕋᐅᑎᖃᖅᑎᑦᑎᕗᕐᓗ ᐊᑑᑎᔪᒃᑯᑦ, ᐃᖏᕐᕋᑦᑎᐊᖅᑐᒃᑯᑦ ᑮᓇᐅᔭᖅᑐᓗᐊᙱᑦᑐᒃᑯᓪᓗ, 
ᑐᕌᖅᑎᓪᓗᒋᓗ ᑭᒡᓕᖃᖅᑐᑦ ᑮᓇᐅᔭᑦ ᐱᓕᕆᐊᒃᓴᓄᑦ ᐱᔨᑦᑎᕋᐅᑎᓄᓪᓗ ᓄᓇᕗᒻᒥᐅᓂᒃ ᖃᓄᐃᙱᑦᑎᐊᖅᑎᑦᑎᔪᓂᒃ 
ᐱᕙᓪᓕᐊᑦᑎᐊᖅᑎᑦᑎᔪᓂᒡᓗ.  ᑖᓐᓇ ᑎᑭᐅᑎᔪᒪᓗᒍ, ᕿᒥᕐᕈᔪᑦ ᐱᓕᕆᐊᒃᓴᓂᑦ ᐱᔨᑦᑎᕋᐅᑎᓂᒡᓗ ᓇᓗᓇᐃᕈᒪᓪᓗᑎᒃ 
ᑭᓱ ᐊᑑᑎᖕᒪᖔᑦ, ᑭᓱ ᐱᐅᓯᒋᐊᕆᐊᖃᕐᒪᖔᑦ, ᑭᓱᓗ ᓄᖅᑲᓪᓗᐊᕐᒪᖔᑦ, ᓇᓗᓇᐃᕈᒪᓪᓗᑎᒡᓗ ᑮᓇᐅᔭᖃᖅᑎᑕᐅᔪᑦ 
ᒐᕙᒪᒥ ᓴᖅᑮᕙᓪᓕᐊᒐᓗᐊᕐᒪᖔᑦ ᑕᒪᒃᑯᓄᖓ ᓂᕆᐅᒋᔭᐅᔪᓂᒃ ᑮᓇᐅᔭᖃᖅᑎᑦᑎᓂᖅᑎᒍᑦ. 
 
ᐃᖅᑲᓇᐃᔭᖅᑐᓕᕆᓂᕐᒧᑦ ᐅᐸᓗᖓᐃᔭᐅᑎ (HR Strategy) ᐊᖏᖅᑕᐅᓚᐅᖅᑐᖅ 2014-ᒥᑦ ᑲᒪᒋᔭᖃᕐᓂᐊᖅᖢᓂ 
ᑕᓪᓕᒪᑦ ᓯᕗᓪᓕᐅᔾᔭᐅᔪᒪᔪᓂᒃ ᑐᑭᒧᐊᒃᓯᓂᐊᖅᖢᓂ ᖃᓄᐃᓕᐅᕈᑎᒋᔭᑦᑎᓐᓂᒃ ᐊᑐᖅᑎᓪᓗᒍᑦ ᐊᕐᕌᒍᑦ ᑎᓴᒪᓄᑦ 
ᐅᐸᓗᖓᐃᔭᐅᑎ: ᐅᓄᖅᓯᒋᐊᖅᓯᓂᖅ ᐱᐅᓯᒋᐊᖅᓯᓂᕐᓗ ᐃᓄᐃᑦ ᐃᖅᑲᓇᐃᔭᖅᑎᓂᒃ ᓄᓇᕗᑦ ᒐᕙᒪᖓᓂ, 
ᐃᖅᑲᓇᐃᔮᖅᑖᖅᑎᑦᑎᓂᖅ ᐊᔪᙱᑦᑎᐊᖅᑐᓂᒃ, ᐃᓚᐅᑎᑦᑎᓂᖅ ᐱᕙᓪᓕᐊᑎᑦᑎᓂᕐᓗ ᐃᖅᑲᓇᐃᔭᖅᑎᓂᒃ 
ᓇᐅᒃᑯᓕᒫᖅ, ᐱᐅᓯᒋᐊᖅᓯᓂᖅ ᑲᒪᒋᔭᐅᔪᑦ ᐱᔨᑦᑎᕋᖅᑕᐅᕙᖕᓂᖏᓐᓂ, ᐱᐅᓯᒋᐊᖅᓯᓂᕐᓗ ᐃᖅᑲᓇᐃᔭᕐᓂᕆᔭᐅᔪᑦ 
ᑭᒡᓕᓯᓂᐊᕈᑎᖏᓐᓂ ᐸᕐᓇᐅᑎᓕᐅᕐᓂᕐᒧᑦ ᐃᓱᒪᓕᐅᕆᓂᕐᒧᓪᓗ.  ᓯᓚᑦᑐᖅᓴᕐᕕᒃ ᐱᓕᕆᖃᑎᖃᕐᓂᐊᖅᑐᕆᔭᐅᔪᖅ 
ᑮᓇᐅᔭᓕᕆᔨᒃᑯᓐᓂᑦ ᒐᕙᒪᓕᕆᔨᒃᑯᓐᓂᓗ ᑕᒪᒃᑯᓂᖓ ᖃᓄᐃᓕᐅᕈᑎᒃᓴᓂᑦ. 
 
ᐃᓚᒋᔭᐅᖃᑕᐅᓪᓗᓂᑦ ᐊᑐᓕᖅᑎᑦᑎᓂᐅᑉ ᐃᖅᑲᓇᐃᔭᖅᑐᓕᕆᓂᕐᒧᑦ ᐅᐸᓗᖓᐃᔭᐅᑎᒥᑦ, ᒐᕙᒪᓕᕆᔨᒃᑯᑦ 
ᓇᓗᓇᐃᖃᑦᑕᐃᓐᓇᕐᓂᐊᖅᑐᑦ ᐱᓕᕆᕝᕕᓕᒫᑦ ᑭᒃᑯᑐᐃᓐᓇᕐᓄᓪᓗ ᑐᑦᑕᕐᕕᓕᒫᑦ ᐱᐅᓯᒋᐊᖅᑎᑦᑎᓇᓱᐊᖏᓐᓇᕐᒪᖔᑦ 
ᐃᓄᖕᓂ ᐃᖅᑲᓇᐃᔭᖅᑎᑦᑎᓂᕐᒧᑦ ᐸᕐᓇᐅᑎᖏᓐᓂ, ᐱᓕᒻᒪᒃᓴᕈᑕᐅᔭᕆᐊᓕᖕᓂᓪᓗ ᖃᐅᔨᓴᖃᑦᑕᕐᓂᐊᖅᖢᑎᒃ 
ᐃᑲᔪᕈᒪᓪᓗᒋᑦ ᐱᓕᕆᕝᕖᑦ ᑭᒃᑯᑐᐃᓐᓇᕐᓄᓪᓗ ᑐᑦᑕᕐᕖᑦ ᐊᑐᖅᑎᑦᑎᓂᕐᒧᑦ ᐃᓄᖕᓂ ᐃᖅᑲᓇᐃᔭᖅᑎᖃᕐᓂᕐᒧᑦ 
ᐸᕐᓇᐅᑎᒥᖕᓂ.  ᓯᓚᑦᑐᖅᓴᕐᕕᒃ ᐱᓕᕆᖃᑎᖃᕐᓂᐊᖅᑐᕆᔭᐅᔪᖅ ᒐᕙᒪᓕᕆᔨᒃᑯᓐᓂᑦ ᑕᒪᒃᑯᓂᖓ ᖃᓄᐃᓕᐅᕈᑎᓂᒃ. 
 
ᒪᓕᒃᖢᒍᑦ ᐃᖅᑲᓇᐃᔭᕐᕕᖕᒥ ᐸᒡᕕᓴᒃᑕᐅᓐᓇᙱᓐᓂᕐᒧᑦ ᐊᑐᐊᒐᖓ, ᓄᓇᕗᑦ ᒐᕙᒪᖓ ᐸᒡᕕᓴᐃᑎᑦᑎᑦᑕᐃᓕᕗᑦ, 
ᓵᓚᓯᐊᖃᖅᑎᑦᑎᑦᑕᐃᓕᕗᑦ ᐊᑭᓯᑎᑦᑎᑦᑕᐃᓕᕗᓪᓘᓐᓃᑦ ᖃᓄᑐᐃᓐᓇᖅ. ᐱᒻᒪᕆᐅᕗᖅ ᐃᖅᑲᓇᐃᔭᖅᑎᓕᒫᑦ 
ᐅᖃᓕᒫᕆᐊᖃᕐᓂᖏᑦ, ᑐᑭᓯᔭᕆᐊᖃᕐᓂᖏᑦ ᒪᓕᒋᐊᖃᕐᓂᖏᓐᓂᒡᓗ ᑕᒪᑐᒥᖓ ᐊᑐᐊᒐᕐᒥᑦ, 
ᐃᖅᑲᓇᐃᔭᖅᑐᓕᕆᓂᕐᒧᓪᓗ ᑐᑭᒧᐊᒍᑎᒥᑦ ᐊᑑᑎᓪᓗᓂᑦ ᑕᒪᑐᒥᖓ ᐊᑐᐊᑐᒐᕐᒥᑦ.  ᐃᓚᒃᑲᓐᓂᕐᓗᒍᑦ, 
ᓇᓗᓇᐃᕐᓂᐊᖁᕙᒋᑦ ᐊᖓᔪᖅᑳᓯ ᓇᖕᒥᓂᖅ ᑲᒪᒋᔭᖃᕋᓗᐊᕐᒪᖔᑦ ᓇᓗᓇᐃᕆᓂᕐᒧᑦ ᐃᖅᑲᓇᐃᔭᕐᕕᖕᒥ 
ᐸᒡᕕᓴᒃᑕᐅᓐᓇᙱᓐᓂᕐᒧᑦ ᓯᓚᑦᑐᖅᓴᕐᕕᖕᒥ. 
 
ᐃᓚᒃᑲᓐᓂᕐᓗᒍᑦ, ᓄᓇᕗᑦ ᒐᕙᒪᖓ ᐊᑕᖐᓗᓂ ᐊᑐᓕᖅᑎᑦᑎᔪᒪᕗᖅ ᐃᓕᑕᕆᔭᐅᓯᒪᔪᑦ ᐅᖃᐅᓯᕐᓄᑦ ᐱᖁᔭᕐᒥᑦ ᐊᒻᒪᓗ 
ᐃᓄᐃᑦ ᐅᖃᐅᓯᖓᓂ ᐸᐸᑦᑎᓂᕐᒧᑦ ᐱᖁᔭᕐᒥ, ᓇᓗᓇᐃᕈᒪᓪᓗᒍᑦ ᓄᓇᕗᒻᒥᐅᑦ ᑐᓴᐅᒪᖃᑎᖃᕈᓐᓇᕐᓂᖏᓐᓂᑦ 
ᓂᕈᐊᕆᔭᒥᒃᑎᒍᑦ ᐃᓕᑕᕆᔭᐅᓯᒪᔪᖅ ᐅᖃᐅᓯᒃᑯᑦ ᐱᓕᕆᖃᑎᖃᖅᑎᓪᓗᒋᑦ ᓄᓇᕗᑦ ᒐᕙᒪᐅᑉ ᐱᓕᕆᕝᕕᖏᓐᓂ 
ᑭᒃᑯᑐᐃᓐᓇᕐᓄᓪᓗ ᑐᑦᑕᕐᕕᖏᓐᓂ.  ᑕᒪᑐᒪᓂᐅᔪᖅ, ᐃᖅᑲᐃᓯᑎᒋᐊᕈᒪᕙᒋᑦ ᑎᓕᔭᐅᔾᔪᑎᒋᓯᒪᔭᕐᓂᑦ ᐊᑐᓕᖅᑎᑦᑎᓂᕐᒧᑦ 
ᐅᖃᐅᓯᕗᑦ ᓈᒪᔪᖅ ᐸᕐᓇᐅᑎᒥᑦ ᓇᓗᓇᐃᖁᓪᓗᑎᑦ ᓄᓇᕗᒻᒥᐅᓕᒫᑦ ᑐᓴᐅᒪᖃᑎᖃᕈᓐᓇᕐᓂᖏᓐᓂᑦ ᓯᓚᑦᑐᖅᓴᕐᕕᖕᒥ 
ᓂᕈᐊᕆᔭᒥᖕᓂ ᐃᓕᑕᕆᔭᐅᓯᒪᔪᖅ ᐅᖃᐅᓯᖅᑎᒍᑦ. 
 
ᓂᕆᐅᒋᔭᐅᔪᑦ ᓯᕗᓪᓕᐅᔾᔭᐅᔪᒪᔪᓪᓗ 2016-17 
 
ᒥᓂᔅᑕᐅᓪᓗᖓ ᑲᒪᒋᔭᓕᒃ ᓄᓇᕗᒻᒥ ᓯᓚᑦᑐᖅᓴᕐᕕᖕᒥᑦ, ᕿᒥᕐᕈᓯᒪᔭᕋ ᐊᖏᖅᖢᒍᓗ 2016-17-ᒧ ᐱᓕᕆᐊᒃᓴᓄᑦ 
ᐸᕐᓇᐅᑏᑦ ᑮᓇᐅᔭᖅᑑᑏᓪᓗ. ᓂᕆᐅᒋᕙᕋ ᒪᓕᖕᓂᐊᕐᓂᕐᓂᑦ ᓯᕗᓪᓕᐅᔾᔭᐅᔪᒪᔪᓄᑦ ᑐᙵᕕᖕᓄᓪᓗ 
ᓇᓗᓇᐃᖅᓯᒪᔭᕐᓂᑦ. ᑐᕌᒐᕇᓐᓇᕐᓂᐊᖅᑕᕗᑦ ᑎᑭᐅᑎᓇᓱᐊᕐᓗᒍᑦ ᑕᑎᒋᔭᒃᓴᐅᓂᖅ ᓴᖅᑭᔮᑦᑎᐊᕐᓂᕐᓗ 
ᐃᓱᒪᒋᔭᐅᖏᓐᓇᕐᓗᓂ ᐸᕐᓇᐅᑏᑦ ᒪᓕᒃᑎᓪᓗᒍᑦ. 
 
ᓂᕆᐅᒋᕙᒃᑲ ᐅᓂᒃᑳᓕᐊᕆᖃᑦᑕᕐᓂᐊᖅᑕᑎᑦ ᓇᓗᓇᐃᖅᓯᒪᓗᑎᒃ ᐱᕙᓪᓕᐊᓂᕆᔭᕐᓂᑦ ᐊᑐᓕᖅᑎᑦᑎᓂᕐᒧᑦ 2016-17 
ᐱᓕᕆᐊᒃᓴᓄᑦ ᐸᕐᓇᐅᒻᒥ ᑲᑎᖃᑎᒋᓛᕈᒪᓪᓗᑎᓪᓗ, ᑲᑎᒪᔩᓪᓗ, ᖃᑯᒍᙳᕌᖓᑦ ᐅᖃᖃᑎᒌᒃᐸᒡᓗᑕ 
ᖃᓄᐃᓕᖓᓕᕐᒪᖔᑦ ᑕᒪᒃᑯᐊ ᓯᕗᓪᓕᐅᔾᔭᐅᔪᒪᔪᑦ ᓯᓚᑦᑐᖅᓴᕐᕕᐅᓪᓗ ᖃᓄᐃᑉᐸᓪᓕᐊᓂᕆᔭᖓᓂ. 

ᑕᑎᒋᔭᒃᓴᐅᓂᕐᒧᑦ ᑮᓇᐅᔭᓂᒡᓗ ᐊᐅᓚᑦᑎᓂᕐᒧᑦ ᐅᓂᒃᑳᓕᐊᓄᑦ ᓂᕆᐅᒋᔭᐅᔪᑦ 2016-17 ᑮᓇᐅᔭᑦ ᐊᕐᕌᒍᖓᓂ 
 
ᑮᓇᐅᔭᓂᒃ ᐊᐅᓚᑦᑎᓂᕐᒧᑦ ᐱᖁᔭᖅ (FAA), ᐃᓚᖓᓂ IX, ᑭᒃᑯᑐᐃᓐᓇᕐᓄᑦ ᑐᑦᑕᕐᕖᑦ, ᓇᓗᓇᐃᖅᓯᒪᕗᖅ ᐊᑦᑎᓛᒃᑯᑦ 
ᐅᓂᒃᑳᓕᐅᕈᑕᐅᔭᕆᐊᖃᖅᐸᒃᑐᒥᑦ ᐱᕕᒋᔭᐅᕙᒃᑐᓂᓪᓗ ᓄᓇᕗᒻᒥ ᑭᒃᑯᑐᐃᓐᓇᕐᓄᑦ ᑐᑦᑕᕐᕕᐅᔪᓂᒃ, ᐱᖃᓯᐅᑎᓪᓗᓂᑦ 
ᒪᓕᒃᑕᐅᔭᕆᐊᓕᖕᓂ ᓄᓇᕗᒻᒥ ᑯᐊᐳᕇᓴᐅᔪᓂᒃ. ᐃᓚᒃᑲᓐᓂᕐᓗᒍᑦ, ᓴᖅᑭᔮᑦᑎᐊᒃᑲᓐᓂᕈᒪᓪᓗᒍᑦ, 
ᑕᑎᒋᔭᒃᓴᐅᒃᑲᓐᓂᕈᒪᓪᓗᒍᑦ ᐊᑑᑎᑦᑎᐊᒃᑲᓐᓂᕈᒪᓪᓗᒍᓗ, ᒥᓂᔅᑕ ᑲᒪᒋᔭᓕᒃ ᓄᓇᕗᒻᒥ ᑯᐊᐳᕇᓴᓄᑦ 
ᑐᑭᒧᐊᒍᑎᖃᖅᑎᑦᑎᔪᖅ ᑐᑭᓯᒋᐊᒃᑲᓐᓂᕈᑎᖃᖁᔨᓪᓗᓂᑦ ᓄᓇᕗᑦ ᒐᕙᒪᒃᑯᓐᓄ ᓄᓇᕗᒻᒥᐅᓄᓪᓗ. 
 
ᐅᓂᒃᑳᕈᑕᐅᖃᑦᑕᐃᓐᓇᕆᐊᓖᑦ ᑲᑎᒪᔾᔪᑕᐅᕙᒃᑐᑦ ᒪᓕᒐᓕᐅᕐᕕᖕᒥ ᐱᖃᓯᐅᑎᓪᓗᓂᑦ: 

• ᓯᓚᑦᑐᖅᓴᕐᕕᐅᑉ ᐱᓕᕆᐊᒃᓴᓄᑦ ᐸᕐᓇᐅᑎᖓ, ᐊᑕᐅᑦᑎᒃᑰᖃᑎᖃᕐᓗᓂ ᓄᓇᕗᑦ ᒐᕙᒪᐅᑉ ᐱᓕᕆᐊᒃᓴᓄᑦ 
ᐸᕐᓇᐅᑎᖓ ᑲᑎᒪᔾᔪᑕᐅᑎᓪᓗᓂᑦ. 

• ᐊᕐᕌᒍᑕᒫᖅ ᓈᒪᔪᖅ ᐅᓂᒃᑳᖅ ᓂᐅᕕᕈᑕᐅᔪᓕᒫᓄᑦ, ᑳᓐᑐᕌᓕᐅᕈᑕᐅᔪᓕᒫᓄᑦ ᐊᑐᖅᑐᐊᕈᑕᐅᔪᓕᒫᓄᓪᓗ 
ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᓐᓂ. ᑖᓐᓇ ᐅᓂᒃᑳᖅ, ᐅᓂᒃᑳᓪᓘᓐᓃᑦ, ᐃᓗᓕᖃᓪᓗᐊᖅᑐᖅ ᐅᓄᙱᓛᖓᓂ 
ᑐᑭᓯᒋᐊᕈᑎᓂᒃ ᒫᓐᓇᐅᔪᖅ ᐊᑐᐃᓐᓇᐅᔪᑦ ᓄᓇᕗᑦ ᒐᕙᒪᐅᑉ ᐊᕐᕌᒍᑕᒫᖅᓯᐅᑦ ᓂᐅᕕᕈᑕᐅᔪᓄᑦ ᐅᓂᒃᑳᒥ, 
ᐊᑐᖅᑐᐊᕈᑕᐅᔪᓄ ᐅᓂᒃᑳᒥ ᑳᓐᑐᕌᓄᓪᓗ ᐅᓂᒃᑳᒥ. (ᐋᖅᑭᒃᓱᐃᕙᓪᓕᐊᓗᒍ ᐊᑐᖅᑐᐊᕈᑕᐅᔪᓄ ᐅᓂᒃᑳᒥ, 
ᓇᓗᓇᐃᕐᓗᑎᑦ ᑐᑭᓯᒋᐊᕈᑏᑦ ᓈᒻᒪᙱᑦᑐᖃᑐᐃᓐᓇᕆᐊᓖᑦ ᓇᖕᒥᓂᖃᑎᓄᑦ ᐱᓂᖅᓴᐅᓂᕐᒧᑦ ᐊᓯᖏᓐᓄ 
ᐱᓇᓱᐊᑐᐃᓐᓇᕆᐊᓕᖕᓂ ᓴᖅᑭᑕᐅᙱᒃᑲᓗᐊᕐᒪᖔᑦ).  

• ᑭᐅᔾᔪᑕᐅᔪᑦ ᑎᑎᖅᑲᓄ ᓂᕆᐅᒋᔭᐅᔪᓄᑦ, ᑎᑎᖅᑲᓄᑦ ᒪᓕᒋᐊᓕᖕᓄ ᒥᓂᔅᑕᓂᒡᓗ ᑐᑭᒧᐊᒍᑕᐅᔪᓂᑦ 
ᓯᕗᓪᓕᖓᓂ ᑲᑎᒪᑎᓪᓗᒋᑦ ᒪᓕᒐᓕᐅᖅᑏᑦ ᒪᓕᒡᓗᒍᑦ ᓯᓚᑦᑐᖅᓴᕐᕕᐅᑉ ᑎᑎᖅᑲᖅᑖᕐᓂᕆᔭᖓ.   

 
2016-17-ᒥ ᒪᓕᒃᑲᓐᓂᖁᔭᐅᕗᑦ ᐅᔾᔨᖅᓱᖁᔭᐅᓪᓗᑎᑦ ᒪᑯᓂᖓ ᐅᓂᒃᑳᕈᑕᐅᔭᕆᐊᖃᖅᐸᒃᑐᓂᑦ ᑮᓇᐅᔭᓕᕆᔨᒃᑯᓐᓄ: 
 

• ᑲᑎᒪᔨᓂᑦ ᐊᖏᖅᑕᐅᓯᒪᔪᖅ ᑮᓇᐅᔭᖅᑑᑎᒧ ᐊᓯᔾᔨᖅᓯᒪᔪᓄᑦ ᐅᓂᒃᑳᖅ ᑮᓇᐅᔭᖅᑑᑕᐅᓂᐊᕋᓱᒋᔭᐅᔪᓄᓪᓗ 
ᑕᒪᐃᓐᓄ ᐊᐅᓚᑕᐅᔪᓄ ᑲᔪᓯᑎᑦᑎᓂᕐᒧᓪᓗ ᐊᑭᑐᔪᖅᑑᑕᐅᔪᓄᓪᓗ ᑕᖅᑭᑦ ᐱᖓᓱᑕᒫᓪᓗᐊᖅ. 

• ᐊᑐᖅᑕᐅᔪᒃᓴᓕᒫᑦ ᑎᑎᖅᑲᖁᑏᓪᓗ ᐋᖅᑭᒃᓱᕈᑕᐅᔭᕆᐊᓖᑦ ᑲᑎᓯᒪᔪᓄᑦ ᒐᕙᒪᒥ ᑮᓇᐅᔭᒃᑯᕕᒋᔭᐅᔪᓄᑦ 
ᐊᑐᐃᓐᓇᐅᓕᑐᐊᕈᑎᒃ ᑐᓐᓂᖅᑯᑕᐅᔭᕆᐊᖃᓕᕌᖓᑕᓘᓐᓃᑦ. 

• ᐊᐅᓚᑦᑎᔩᑦ ᑎᑎᖅᑲᓕᐊᖏᑦ ᐊᓯᖏᓪᓘᓐᓃᑦ ᐅᓂᒃᑳᓕᐊᖏᑦ (ᐱᖃᓯᐅᑎᓪᓗᓂᑦ ᓯᓚᑦᑐᖅᓴᕐᕕᐅᑉ 
ᑭᐅᔾᔪᑎᒋᔭᖏᑦ) ᑕᒻᒪᖅᓯᒪᔪᕐᓂᐊᖅᑎᒥᙶᖅᑐᑦ (ᑕᒪᐃᓐᓂ ᑮᓇᐅᔭᓂᒃ ᑭᒡᓕᓯᓂᐊᖅᑎᒻᒪᕆᒃ ᑲᓇᑕᒥ 
ᐊᓯᖏᓪᓗ ᐃᓛᒃᑯᑦ ᑕᒻᒪᖅᓯᒪᔪᕐᓂᐊᖅᑎᑦ) ᑕᒻᒪᖅᓯᒪᔪᕐᓂᐊᖅᑕᐅᔪᓕᒫᑦ ᓯᓚᑦᑐᖅᓴᕐᕕᖕᒥ ᐊᕐᕌᒎᑉ ᐃᓗᐊᓂ. 
ᓯᓚᑦᑐᖅᓴᕐᕕᒃ ᐱᓕᕆᖃᑎᖃᖁᔭᐅᕗᑦ ᑮᓇᐅᔭᓕᕆᔨᒃᑯᑦ ᑮᓇᐅᔭᓂᒃ ᐅᓂᒃᑳᖅᑐᓕᕆᔨᖏᓐᓂᑦ 
ᐊᐅᓚᑦᑎᔨᖏᓐᓂᒡᓗ ᓇᓗᓇᐃᖁᓪᓗᒋᑦ ᑭᒃᑯᑐᐃᓐᓇᕐᓄᑦ ᑮᓇᐅᔭᓕᕆᓂᕐᒧᑦ ᐊᑐᕈᓰᑦ 
ᐊᑐᖅᑕᐅᑦᑎᐊᕋᓗᐊᕐᒪᖔᑦ ᑕᒪᐃᓐᓄ ᑮᓇᐅᔭᓂᑦ ᐅᓂᒃᑳᕈᑕᐅᔪᓂᑦ. 

 
ᐱᒻᒪᕆᐅᒋᕗᖅ ᐅᖃᖃᑎᒌᖃᑦᑕᐃᓐᓇᕈᑦᑕ ᑐᓴᐅᒪᖃᑎᒌᖏᓐᓇᕈᑦᑕᓗ ᒐᕙᒪᐅᑎᓪᓗᑕ. ᓴᙱᒃᑎᒋᐊᕋᓱᐊᕐᓗᒍᑦ 
ᑭᒃᑯᑐᐃᓐᓇᕐᓄᑦ ᑐᑦᑕᕐᕖᑦ, ᐊᐱᕆᕙᕋ ᓯᓚᑦᑐᖅᓴᕐᕕᒃ ᑲᑐᔾᔨᖃᑎᖃᐃᓐᓇᖁᓪᓗᒍᑦ ᑮᓇᐅᔭᓕᕆᔨᒃᑯᓐᓂᑦ ᓇᐅᒃᑯᓕᒫᖅ. 
ᑲᑐᔾᔨᖃᑎᒌᖕᓂᖓ ᑲᒪᒋᔭᐅᑦᑎᐊᕆᐊᓕᒃ ᑕᒪᐃᓐᓂ ᐃᖏᕐᕋᑦᑎᐊᖅᑐᒥᑦ ᑐᑭᓯᐅᒪᖃᑎᒌᒡᓗᑎᒃ. 
 
ᐅᖃᖃᑎᒋᓂᐊᕈᒪᕙᒋᑦ ᓯᕗᓪᓕᐅᔾᔭᐅᔪᒪᔪᑦ ᑐᑭᒧᐊᒍᑏᓪᓗ ᒥᒃᓵᓄᑦ ᓇᓗᓇᐃᖅᓯᒪᔪᑦ ᑕᒪᑐᒪᓂ ᑎᑎᖅᑲᓕᐊᖅ 
ᓂᕆᐅᒋᔭᐅᔪᓄᑦ. ᕿᒥᕐᕈᓂᐊᕈᒪᖕᒥᕙᕋ ᑭᐅᔾᔪᑎᒋᔭᑦ ᑕᒪᑐᒧᖓ ᑎᑎᖅᑲᒧᑦ. 
 
ᑭᐅᓕᕈᕕᑦ ᑕᒪᑐᒧᖓ ᑎᑎᖅᑲᒧᑦ, ᐊᔾᔨᖓᓂ ᑐᓂᓗᒍᑦ ᑯᕆ ᑕᐅᓯ, ᒥᓂᔅᑕᐅᑉ ᑐᒡᓕᖓ ᑮᓇᐅᔭᓕᕆᔨᒃᑯᓐᓄᑦ, 
ᓇᓗᓇᐃᕐᓂᐊᖅᖢᓂᑦ ᑭᒃᑯᑐᐃᓐᓇᕐᓄᑦ ᑐᑦᑕᕐᕕᓕᒫᑦ ᑭᐅᔾᔪᑎᒋᔭᖏᑦ ᑲᑎᒪᔾᔪᑕᐅᒐᓗᐊᕐᒪᖔᑦ ᒪᓕᒐᓕᐅᕐᕕᖕᒥ. 
ᑎᑎᕋᖅᑐᖅ, 

ᒪᓕᒐᓕᐅᖅᑎ ᐹᓪ ᖁᐊᓴ 
ᒥᓂᔅᑕ ᑲᒪᒋᔭᓕᒃ ᓄᓇᕗᒻᒥ ᓯᓚᑦᑐᖅᓴᕐᕕᒃᑯᓐᓄᑦ 
 
ᑕᕐᕋᖓ. ᔫ ᐊᑦᓚ ᑯᓄᒃ, ᐊᖓᔪᖅᑳᖅ, ᓄᓇᕗᒻᒥ ᓯᓚᑦᑐᖅᓴᕐᕕᒃᑯᓐᓄᑦ 
ᑕᕐᕋᖓ. ᑯᕆᔅ ᑕᐅᓯ, ᒥᓂᔅᑕᐅᑉ ᑐᒡᓕᖓ, ᑮᓇᐅᔭᓕᕆᔨᒃᑯᓐᓄᑦ 

ᒫᔾᔨ 22, 2016 
 
ᑖᓄᑦ ᕼᐊᕕᐅᔭᒃ  
ᑲᑎᒪᑎᑦᑎᔨ, ᓄᓇᕗᒻᒥᑦ ᐱᕙᓪᓕᐊᔪᓕᕆᓂᕐᒧᑦ ᑲᑐᔾᔨᖃᑎᒌᑦ  
ᑎᑎᖅᑲᑯᕕᐊ 249 
ᑲᖏᖅᖠᓂᖅ, ᓄᓇᕗᑦ   
X0C 0G0 
 
ᐱᔾᔪᑕ: ᓄᓇᕗᒻᒥᑦ ᐱᕙᓪᓕᐊᔪᓕᕆᓂᕐᒧᑦ ᑲᑐᔾᔨᖃᑎᒌᑦ 2016-2017−ᒥᑦ ᑎᑎᕋᖅᑕᐅᔪᖅ 
ᓂᕆᐅᒋᔭᐅᔪᓂᒃ ᓇᓗᓇᐃᖅᓯᑎᓪᓗᒋᑦ  
 
ᕼᐊᕕᐅᔭᒃᒧᑦ:  
 
ᐊᓕᐊᓇᐃᒍᓱᒃᐳᖓ ᑖᓐᓇ ᑎᑎᖅᑲᖅ ᓂᕆᐅᒋᔭᐅᔪᓂᒃ ᓇᓗᓇᐃᖅᓯᑎᓪᓗᒍ 2016−2017−ᒥᑦ. 
ᐅᒃᐱᕆᕙᕋ ᓇᒧᙵᐅᓂᐊᕐᓂᕆᔭᖓᑦ ᐃᑲᔫᑎᐅᓂᐊᖅᐳᖅ ᓴᖏᓂᖅᑖᕈᑎᒋᓗᑎᒃᑯᑦ, 
ᑲᔪᓯᐊᑦᑎᐊᖅᐸᓪᓕᐊᓂᐊᖅᑕᕗᑦ ᓯᕗᒻᒧᐊᒃᓴᐃᒃᑲᓂᕐᓗᓂᓗ ᑲᒪᒋᔪᓐᓇᖅᑕᑎᓐᓂᒃ. ᑖᓐᓇ ᑎᑎᖅᑲᖅ 
ᓯᕗᓪᓕᐅᔭᓂᒃ ᐱᔭᐅᔪᒪᔪᓂᒡᓗ ᖃᓄᐃᓕᖓᓂᐊᖅᑕᖏᓐᓂᑦ 2016−17−ᒥᑦ ᑮᓇᐅᔭᓕᓂᕆᕐᒧᑦ 
ᐊᕐᕌᒍᐊᓂ ᐊᒻᒪᓗ ᐱᔭᒃᓴᖏᓐᓂᒃ ᑲᑐᔾᔨᖃᑎᒌᑦ ᓇᒧᙵᐅᓂᐊᕐᓂᕆᖏᓐᓂᒃ ᐅᓂᒃᑳᓕᐊᖓᓂ. 
ᓂᕆᐅᒋᕙᕋ ᑲᑎᒪᔨᑦ ᐃᖅᑲᓇᐃᔭᖅᑎᓪᓗ ᐅᖃᖃᑎᒌᖕᓂᐊᕐᒪᑕ ᓂᕆᐅᒋᔭᐅᔪᑦ ᑲᒪᒋᔭᐅᓂᐊᕐᓗᑎᑦ.  
 
ᑕᐃᒪᐃᑎᓪᓗᒍ, ᓂᕆᐅᒃᐳᖓ ᐱᓇᓱᐊᖅᑕᐅᔪᓄᑦ ᐱᕙᒌᔭᖅᑕᐅᓚᐅᖅᑐᑦ ᑲᑐᔾᔨᖃᑎᒌᑦ 2016-
2017−ᒥᑦ ᑲᔪᓯᑦᑎᐊᕐᒪᑦ ᓯᕗᓂᒃᓴᒥᑦ ᐃᓱᒪᒋᔭᐅᓯᒪᔪᒥᑦ ᓯᕗᒧᑦ ᐊᑉᓗᖅᑕᕐᒥᑦ: ᐊᑕᐅᑦᑎᒃᑯᑦ 
ᓯᕗᒻᒧᐊᖕᓂᐊᖅᑎᓪᓗᒋᑦ:   
 

• ᒐᕙᒪᒃᑯᑦ ᐱᓕᕆᐊᖃᕈᒪᕗᑦ ᑎᓴᒪᓂᑦ ᓯᕗᓪᓕᐅᔾᔭᐅᔪᓂᒃ ᐊᑕᑦᑎᒃᑯᑦ 
ᓯᕗᒻᒧᐊᒍᑎᐅᔪᓐᓇᖅᑐᓂᑦ ᐊᒻᒪ ᓄᓇᕗᑦ ᓄᓇᑦᑎᐊᕙᐅᔪᓐᓇᖁᓗᒍ ᕿᑐᕐᖓᑦᑎᓐᓂᒃ 
ᐃᕐᖑᑕᑦᑎᓐᓄᓪᓗ   
o ᐃᒻᒥᓂ ᑲᒪᔪᓐᓇᖅᓯᓂᖅ ᐃᓕᓐᓂᐊᑦᑎᐊᕐᓂᒃᑯᓪᓗ ᐃᓕᓐᓂᐊᖅᑕᐅᔪᓂᒡᓗ  
o ᖃᓄᐃᖏᑦᑎᐊᖅᑯᓗᒋᑦ ᐃᓚᒋᑦ ᓴᙱᔪᓐᓇᖁᒋᓪᓗ ᓄᓇᓖᑦ 
o ᐱᕙᓪᓕᐊᓂᒃᑯᑦ ᐱᕈᖅᐸᓪᓕᐊᓂᖅ ᐱᔭᒃᓴᕆᕚ ᐱᕙᓪᓕᐊᓂᖅ ᐃᖅᑲᓇᐃᔭᕐᕕᓕᒫᓂᑦ  
o ᒐᒪᖃᑦᑎᐊᕐᓂᒃᑯᑦ ᓯᓚᑐᔪᒥᑦ ᐊᑐᕈᓐᓇᖅᑐᓂᑦ ᐊᑐᕐᓗᑎᑦ  

 
ᓄᓇᕗᒻᒥᑦ ᐱᕙᓪᓕᐊᔪᓕᕆᓂᕐᒧᑦ ᑲᑐᔾᔨᖃᑎᒌᖏᑦ ᑲᔪᓯᑎᑦᑎᓇᓱᐊᖅᐳᑦ ᓇᖕᒥᓂᕆᔭᐅᔪᓂᒃ ᑎᒥᓂᒃ, 
ᐱᓕᕆᐊᒃᓴᖏᑦ ᓇᖕᒥᓂᖃᖅᑐᑦ ᐊᒻᒪ ᐃᖏᕋᓯᔪᓐᓇᖁᓗᒋᑦ ᑮᓇᐅᔭᒃᓴᕋᓱᐊᕐᓂᒃᑯᑦ, 
ᐱᓇᓱᐊᖅᑕᐅᔪᓄᑦ ᓄᓇᖓᓂ ᐱᖃᑕᐅᔪᓐᓇᖁᓗᒋᑦ ᓇᖕᒥᓂᑖᖅᑐᕐᓗᑎᑦ ᓄᓇᕗᒻᒥᐅᑦ 
ᐊᑐᖅᑕᐅᔪᓐᓇᖅᑐᓪᓗ ᓯᕗᓂᒃᓴᖃᑦᑎᐊᓕᕈᓐᓇᕐᒪᑕ ᑲᔪᓯᑦᑎᐊᕐᓗᑎᑦ ᑲᑐᔾᔨᖃᑎᒌᖕᓂᒃᑯᑦ.  
 
ᑖᓐᓇ ᐱᖃᓯᐅᔾᔨᕗᖅ ᐃᑲᔪᖅᑐᐃᓐᓇᒃᓱᒃᖢᓂ ᐱᕙᓪᓕᐊᔪᓕᕆᓂᕐᒧᑦ ᐱᓇᓱᐊᖅᑐᓂ ᓄᓇᓕᖕᓂᑦ 
ᓇᖕᒥᓂᖏᓐᓄᑦ ᐊᑐᖅᑕᐅᔪᓐᓇᖅᑐᓂᑦ ᐱᔪᓐᓇᓂᖏᓐᓄᓪᓗ, ᓯᕗᓂᒃᓴᒧᓪᓗ ᐱᓇᓱᐊᕈᒪᔪᓂᒃ, 
ᐱᕈᖅᓴᐃᓇᓱᐊᖅᑐᓂᒃ ᑖᒃᑯᐊᓂᖓ, ᐱᖃᐅᑕᐅᕗᑦ ᐊᖑᓇᓱᒃᑐᓕᕆᓂᖅ, ᓴᓇᙳᐊᕐᓂᖅ, 
ᐳᓚᕋᑦᑐᓕᕆᓂᕐᓗ, ᐃᑲᔪᕐᓗᑎᒡᓗ ᐱᕙᓪᓕᐊᔪᓕᕆᔪᓂᒃ ᐅᓪᓗᒥ ᓯᕗᓂᒃᓴᒧᓪᓗ ᐱᙳᐊᖅᑎᓂᒃ 
ᑕᑯᒃᓴᐅᖃᑦᑕᖅᑐᓕᒫᓂᒃ ᓴᓇᑦᑎᐊᖅᑐᓕᒫᓂᒡᓗ ᐊᒻᒪ ᐱᔪᒥᓇᖅᓯᖃᑦᑕᖅᑐᓂᑦ ᑲᓇᑕᓕᒫᒥᑦ 
ᓯᓚᕐᔪᐊᒥᓪᓗ.  

ᓄᓇᕗᑦ ᓄᓇᖓᓂᑦ ᐊᑐᐃᓐᓇᐅᖃᑦᑕᖅᑐᓂ− ᐊᕙᑎᓕᕆᔪᒥᑦ ᐊᕙᑎᒥᐅᖏᑦᑐᕐᓗ. 
ᐱᓕᕆᖃᑎᒌᒋᐊᖃᖅᐳᒍᑦ ᐊᔾᔨᒌᖏᑦᑐᓂ ᐱᕙᓪᓕᐊᔪᓐᓇᖅᑐᓂᒃ ᓄᓇᕗᒻᒥᐅᓄᑦ ᐃᖅᑲᓇᐃᔮᓂᑦ 
ᐊᒻᒪ ᓇᖕᒥᓂᖃᕐᓂᕐᒧᑦ ᐃᓱᒪᒃᓴᖅᓯᐅᕈᑎᓂᑦ.  
 
ᓯᕗᒧᑦ ᐊᑉᐳᖅᑕ ᓇᓗᓇᐃᖅᓯᕗᖅ “ᒐᕙᒪᑦᑎᐊᕙᒃ ᓯᓚᑐᓂᒃᑯᑦ ᐊᑐᖅᑕᐅᓂᖓ ᐊᑐᐃᓐᓇᐅᔪᑦ 
ᐅᕙᑦᑎᓐᓄᑦ” ᓯᕗᓪᓕᐅᔾᔨᕗᖅ. ᐊᖏᖅᓯᒪᕗᖅ ᐱᓕᕆᐊᒃᓴᓂᑦ ᐱᔨᑦᑎᑎᐊᕐᓂᕐᓗ ᑲᑐᔾᔨᑦᑎᐊᕐᓂᒃᑯᑦ, 
ᐊᑐᑦᑎᐊᖅᑐᓂᑦ ᐱᕙᓪᓕᐊᓂᒃᑯᓪᓗ, ᐃᓱᒪᒋᓗᒋᓪᓗ ᑮᓇᐅᔭᑦ ᐱᓕᕆᐊᓄᑦ ᐱᕙᓪᓕᐊᔪᓕᕆᓂᒃᑯᓪᓗ, 
ᐃᓱᒪᒋᓗᒋᓪᓗ ᑭᒡᓕᒋᔭᐅᔪᑦ ᑮᓇᐅᔭᓂᒃ ᐱᓕᕆᐊᒃᓴᓄᑦ ᐱᔨᑦᑎᑦᑎᐊᕐᓗᓂᓗ ᓄᓇᕗᒻᒥᐅᓄᑦ 
ᖃᓄᐃᖏᑦᑎᐊᖁᓗᒋᑦ ᐊᒻᒪ ᐊᑐᑦᑎᐊᕈᓐᓇᖅᑐᓂᒃ ᐃᓅᓯᕐᒥᑦ. ᑲᔪᓯᑦᑎᐊᕈᓐᓇᖁᒍ ᑖᓐᓇ, 
ᐱᓕᕆᐊᒃᓴᑦ ᐱᔨᑦᑎᕐᓂᓗᕐ ᕿᒥᕐᕈᔭᐅᕗᑦ ᐃᓱᒪᒋᓗᒍ ᑲᔪᓯᑦᑎᐊᓕᖅᑐᓄᑦ, ᑭᓱᓗ 
ᐊᑲᐅᓯᔭᕆᐊᖃᖅᑐᓂ, ᑭᓱᓂᒡᓗ ᐱᓕᕆᐊᖃᕈᓐᓃᕆᐊᖃᕐᒪᖔᑦ ᐊᒻᒪ ᐃᓱᒪᒋᓗᒋᑦ ᑭᒡᒐᖅᑐᐃᔪᑦ 
ᒐᕙᒪᒃᑯᑦ ᑮᓇᐅᔭᑦ ᖃᓄᐃᓕᕐᓂᖓᓂ ᓂᕆᐅᒋᔭᐅᔪᑦ ᑖᒃᑯᐊ ᑮᓇᐅᔭᒃᓴᖅᑕᐅᔪᑦ.  
 
ᐃᖅᑲᓇᐃᔭᖅᑐᓕᕆᓂᖅ ᐱᕙᒌᔭᖅᓯᒪᔪᖅ ᐊᖏᖅᑕᐅᓚᐅᖅᓯᒪᔪᑦ 2014−ᒥᑦ ᐱᓇᓱᐊᖅᓯᒪᕗᖅ 
ᑕᓪᓕᒪᑦ ᓯᕗᓪᓕᐅᔾᔭᑦ ᐃᑲᔫᑎᐅᔪᓐᓇᖅᑐᑦ ᐱᓕᕆᐊᑦᑎᓄᑦ ᐊᕐᕌᒍᓂᐊᖅᑐᖅ ᑎᓴᒪᓂᑦ 
ᐱᕙᒌᔭᖅᓯᒪᔪᖅ: ᐅᓄᖅᓯᒋᐊᖁᓗᒋᑦ ᐃᓄᐃᑦ ᐃᖅᑲᓇᐃᔭᖅᑖᕈᓐᓇᖁᓗᒋᑦ ᓄᓇᕗᑦ ᒐᕙᒪᖓᓂ, 
ᓂᕈᐊᕐᓂᖅ ᐃᓄᖕᓂᑦ ᐱᔪᓐᓇᓂᖃᖅᑐᓂ ᐱᔭᕆᐊᖃᖅᑐᓂᑦ, ᐅᐸᓗᙵᐃᕐᓂᖅ ᐋᖅᑭᒃᓱᐃᓂᕐᓗ 
ᐃᖅᑲᓇᐃᔭᖅᑐᓂᑦ ᓇᒥᓕᒫᖅ, ᑭᒡᒐᖅᑐᐃᔪᑦ ᐱᔨᑦᑎᑎᐊᕐᕈᓐᓇᖁᓗᒋᑦ ᐊᒻᒪ ᐃᖅᑲᓇᐃᔭᕐᕕᖕᒥᑦ 
ᑎᑎᕋᖏᑦ ᐱᕙᒌᔭᖅᓯᒪᔪᑦ ᐊᑲᐅᓯᔾᔫᒥᖁᓗᒋᑦ ᐊᒻᒪ ᐃᓱᒪᓕᐅᕆᓂᒃᑯᑦ. ᓄᓇᕗᒻᒥᑦ 
ᐱᕙᓪᓕᐊᔪᓕᕆᓂᕐᒧᑦ ᑲᑐᔾᔨᖃᑎᒌᑦ ᓂᕆᐅᒃᐳᑦ ᐱᓕᕆᖃᑎᖃᕐᓂᐊᕐᒪᑕ ᑮᓇᐅᔭᓕᕆᔨᒃᑯᑦ ᐊᒻᒪ 
ᓯᕗᓕᖅᑎᒃᑯᑦ ᒐᕙᒪᓕᕆᔨᒃᑯᓪᓗ ᑖᒃᑯᓄᖓ ᐱᓇᓱᐊᖅᑕᐅᔪᓂᒃ.   
 
ᐃᓚᖓ ᐱᓕᕆᐊᖑᓇᓱᒃᑐᖅ ᐃᖅᑲᓇᐃᔭᖅᑐᓕᕆᓂᕐᒧᑦ ᐱᕙᒌᔭᖅᓯᒪᓂᒃᑯᑦ, ᓯᕗᖅᑎᒃᑯᑦ 
ᒐᕙᒪᓕᕆᔨᒃᑯᓪᓗ ᐱᓕᕆᖃᑎᖃᐃᓐᓇᕐᓂᐊᖅᐳᑦ ᐃᖅᑲᓇᐃᔭᕐᕕᓕᒫᓄᑦ ᐊᒻᒪ ᑭᒡᒐᖅᑐᐃᔪᓂᒃ 
ᐱᓕᕇᓐᓇᖅᑐᑦ ᐃᓄᐃᑦ ᐃᖅᑲᓇᐃᔭᖅᑖᖅᑐᕈᓐᓇᖁᒋᑦ ᐱᕙᒌᔭᖅᓯᒪᔮᓂ 
ᐃᓕᓐᓂᐊᖅᑎᑕᐅᔭᕆᐊᖃᖅᑐᓂᒡᓗ ᖃᐅᔨᓴᕐᓗᑎᒃ ᐃᑲᔪᕈᓐᓇᖁᒋᑦ ᐃᖅᑲᓇᐃᔭᕐᕕᑦ ᐊᒻᒪ 
ᑭᒃᑯᑐᐃᓐᓇᕐᓄᑦ ᑭᒡᒐᖅᑐᐃᔨᑦ ᐱᓕᕆᐊᖃᖅᑎᓪᓗᒋᑦ ᐃᓄᐃᑦ ᐃᖅᑲᓇᐃᔮᓄᑦ ᐱᕙᒌᔭᖅᓯᒪᔪᑦ. 
ᓄᓇᕗᒻᒥᑦ ᐱᕙᓪᓕᐊᔪᓕᕆᓂᕐᒧᑦ ᑲᑐᔾᔨᖃᑎᒌᑦ ᓂᕆᐅᒃᐳᑦ ᐱᓕᕆᖃᑎᖃᕐᓗᑎᑦ 
ᐱᓇᓱᐊᖅᑕᖏᓐᓂᑦ ᓯᕗᓕᖅᑎᑦ ᒐᕙᒪᓕᕆᔨᒃᑯᓪᓗ.  
 
ᖃᐅᔨᒪᑐᐃᓐᓇᕆᐊᖃᕋᕕᑦ, ᓄᓇᕗᑦ ᒐᕙᒪᖓ ᐃᖅᑲᓇᐃᔭᕐᕕᐊᓂ 
ᐱᓂᕐᓗᒃᑕᐅᖁᔨᖏᑦᑎᐊᕐᒪᕆᖕᒪᑕ, ᖃᓄᖓᓴᕐᓂᖅ ᐅᕝᕙᓘᓐᓃᑦ ᖃᓄᑐᐃᓐᓇᑦᑎᐊᖅ ᓲᖑᓂᕐᒧᑦ, 
ᐃᖅᑲᓇᐃᔭᕐᕕᖕᓂᑦ ᑭᒡᒐᖅᑐᐃᔪᓂᒡᓗ. ᑖᓐᓇ ᐃᖅᑲᓇᐃᔭᖅᑎᓕᒫᓄᑦ ᑐᑭᓯᔭᐅᔭᕆᐊᖃᖅᑐᖅ. 
ᖃᖓᒍᒃᑲᓐᓂᖅ, ᓂᕆᐅᒋᕙᕋ ᐊᖓᔪᖅᑳᖓᑦ ᓄᓇᓕᖕᓂᒡᓗ ᐱᕙᓪᓕᐊᔪᓕᕆᔨᑦ ᓇᖕᒥᓂᖅ 
ᐱᓕᕆᐊᖃᕐᓗᑎᑦ ᐱᓂᕐᓗᒃᑕᐅᖃᑦᑕᕆᐊᖃᖏᓐᓂᖅ ᐃᖅᑲᓇᐃᔭᕐᕕᖕᒥᑦ ᓄᓇᕗᒻᒥᑦ 
ᐱᕙᓪᓕᐊᔪᓕᕆᔨᒃᑯᑦ ᑲᑐᔾᔨᖃᑎᒌᖏᓄᑦ.  
 
ᐱᖃᑕᐅᒋᕗᖅ, ᓄᓇᕗᑦ ᒐᕙᒪᖓᑦ ᐱᓕᕆᐊᖃᕈᒪᑦᑎᐊᖅᐳᑦ ᐃᓕᓴᕆᔭᐅᔪᑦ ᐅᖃᐅᓰᑦ ᐱᖁᔭᖓᓂ 
ᐊᒻᒪ ᐃᓄᐃᑦ ᐅᖃᐅᓯᖓᑦ ᓴᐳᒻᒥᔭᐅᓂᖓ ᐱᖁᔭᖅ, ᓄᓇᕗᒻᒥᐅᑦ ᐅᖃᐅᓯᖃᕈᓐᓇᖁᒋᑦ 
ᓂᕈᐊᕆᔭᖓᓂᒃ ᐃᓕᓴᕆᔭᐅᔪᒥᑦ ᐅᖃᐅᓯᕐᒥᑦ ᐱᓕᕆᐊᖃᓕᕌᖓᒥᑦ ᓄᓇᕗᑦ ᒐᕙᒪᖓᓂ 
ᐃᖅᑲᓇᐃᔭᕐᕕᑦ ᑭᒡᒐᖅᑐᐃᔪᓂᒡᓗ. ᑖᓐᓇ ᐱᓪᓗᒍ, ᑐᓴᖅᑎᑲᓐᓂᕐᓗᒋᑦ ᐊᖏᖅᓯᒪᔭᕐᓂᑦ 
ᐱᓕᕆᐊᖑᓗᓂ ᐅᖃᐅᓯᕗᑦ ᐱᔭᕇᖅᑕᐅᓯᒪᑦᑎᐊᕐᓗᓂ ᐱᕙᒌᔭᖅᓯᒪᔪᒥᒃ ᓄᓇᕗᒻᒥᐅᓕᒫᑦ 

ᑐᓴᐅᒪᖃᑦᑕᐅᑎᔪᓐᓇᑦᑎᐊᕐᓗᑎᑦ ᓄᓇᕗᒻᒥᑦ ᐱᕙᓪᓕᐊᔪᓕᕆᓂᕐᒧᑦ ᑲᑐᔾᔨᖃᑎᒌᖏᓄᑦ 
ᐃᓕᓴᕆᔭᐅᓯᒪᔪᒥᑦ ᐅᖃᐅᓯᖏᓐᓂᒃ ᓂᕈᐊᕆᔭᖏᓐᓂᒃ.  
 
ᓂᕆᐅᒋᔭᐅᔪᑦ ᓯᕗᓪᓕᐅᔾᔭᐅᔪᓪᓗ 2016−2017-ᒥᑦ  
 
ᒥᓂᔅᑕᐅᓂᕐᓄᑦ ᐱᔭᒃᓴᖃᖅᑎᓪᓗᖓ ᓄᓇᕗᒻᒥᑦ ᐱᕙᓪᓕᐊᔪᓕᕆᓂᕐᒧᑦ ᑲᑐᔾᔨᖃᑎᒌᓂᒃ, 
ᕿᒥᕐᕈᓯᒪᕙᕋ ᐊᖏᖅᑕᐅᓗᓂᓗ 2016−17−ᒥᑦ ᓇᖕᒥᓂᖃᕐᓂᕐᒧᑦ ᐱᕙᒌᔭᖅᑕᐅᓯᒪᔪᒥᒃ ᐊᒻᒪ 
ᑮᓇᐅᔭᑦ ᐊᑐᖅᑐᒃᓴᑦ. ᓂᕆᐅᒃᐳᖓ ᒪᓕᖕᓂᐊᕋᕕᐅᒃ ᓯᕗᓪᓕᐅᔾᔭᐅᔪᑦ ᐊᑐᖅᑕᐅ ᓲᓪᓗ 
ᓇᓗᓇᐃᖅᑕᕐᓂᒃ. ᐱᓕᕆᐊᖃᐃᓐᓇᕋᒪ ᑲᒪᒋᔭᐅᔾᔫᒥᔪᓐᓇᕐᒪᖔᑦ ᐊᒻᒪ 
ᓇᓗᓇᐃᖅᑕᐅᑦᑎᐊᖏᓐᓇᕐᓗᓂ ᒪᓕᓕᕌᖓᑦ ᐱᕙᒌᔭᖅᓯᒪᔭᑦ ᐱᓇᓱᐊᖅᑕᑦ ᒪᓕᒡᓗᒍ.  
 
ᓂᕆᐅᒃᐳᖓ ᐅᓂᑳᓕᐅᕐᓂᐊᖅᑕᑦ ᓇᓗᓇᐃᖅᓯᑕᐅᓯᒪᓗᑎᑦ ᐱᓕᕆᐊᖑᓂᐊᖅᑐᓂᑦ 2016−17−ᒥᑦ 
ᓇᖕᒥᓂᖃᕐᓂᕐᒧᑦ ᐱᕙᒌᔭᖅᑕᐅᓯᒪᔪᑦ ᐊᒻᒪ ᐃᓕᖕᓂᑦ ᑲᑎᒪᖃᑎᖃᕐᓂᐊᖅᑎᓪᓗᒋᑦ ᑲᑎᒪᔨᓯᓪᓗ, 
ᐅᖃᐅᓯᐅᒐᔪᒃᑐᑦ ᖃᓄᐃᓕᕐᓂᖓ ᑖᒃᑯᐊ ᓯᕗᓪᓕᐅᔾᔭᐅᔪᑦ ᐊᒻᒪ ᑲᑐᔾᔨᖃᑎᒌᑦ ᐱᓕᕆᐊᖑᔪᓕᒫᑦ.   
 
ᑲᒪᒋᔭᖃᕈᓐᓇᕐᓂᖅ ᐊᒻᒪ ᑮᓇᐅᔭᓕᕆᓂᕐᒧᑦ ᐊᐅᓚᑦᑎᓂᕐᒧᑦ ᐅᓂᒃᑳᓕᐊᑦ ᓂᕆᐅᒋᔭᐅᔪᑦ 
2016−17-ᒥᑦ ᑮᓇᐅᔭᓕᕆᓂᕐᒧᑦ ᐊᕐᕌᒍᐊᓂ 
 
ᑮᓇᐅᔭᓕᕆᓂᕐᒧᑦ ᐊᐅᓚᑕᐅᓂᕐᒧᑦ ᐱᖁᔭᖅ, ᐃᓚᖓᓂ IX, ᑭᒃᑯᑐᐃᓐᓇᕐᓄᑦ ᑭᒡᒐᖅᑐᐃᔪᑦ, 
ᓇᓗᓇᐃᖅᓯᓯᒪᕗᖅ ᐅᓂᒃᑳᓕᐊᖑᓗᐊᖑᖏᑦᑐᓂᒃ ᐱᔭᒃᓴᓂ ᐊᒻᒪ ᐃᓱᓕ3ᕝᕕᖏᑦ ᓄᓇᕗᒻᒥᑦ 
ᑭᒃᑯᑐᐃᓐᓇᕐᓂᑦ ᑭᒡᒐᖅᑐᐃᔪᓂᒃ ᐱᖃᑕᐅᒋᕗᖅ ᐱᓗᐊᖅᑐᒥᑦ ᐱᓇᓱᐊᖅᑕᐅᔪᓂᒃ ᓄᓇᕗᒻᒥᑦ 
ᑲᑐᔾᔨᖃᑎᒌᓄᑦ. ᐱᖃᑕᐅᒋᕗᖅ, ᓇᓗᓇᐃᖅᓯᑦᑎᐊᑲᓐᓂᖁᔨᓂᖅ, ᑲᒪᒋᔭᖃᕐᓂᖅ ᐊᒻᒪ 
ᐊᑐᖅᑕᐅᔪᓐᓇᖅᑐᓂᑦ, ᒥᓂᔅᑕᑦ ᐱᔭᒃᓴᖃᖅᐳᑦ ᓄᓇᕗᒻᒥᑦ ᑲᑐᔾᔨᖃᑎᒌᓂᒃ ᑐᓂᔭᐅᓯᒪᔪᑦ 
ᑐᑭᒧᐊᒃᑎᑦᑎᔨᓄᑦ ᑐᓴᖅᑎᑦᑎᔭᕆᐊᖃᓪᓚᕆᒃᑲᓐᓂᖅᑎᓪᓗᒋᑦ ᓄᓇᕗᑦ ᒐᕙᒪᖓᓄᑦ ᐊᒻᒪ 
ᓄᓇᕗᒻᒥᐅᓄᑦ.  
 
ᐅᓂᒃᑳᓕᐊᖑᔭᕆᐊᓖᑦ ᓴᖅᑭᑕᐅᑎᓪᓗᒋᑦ ᒪᓕᒐᓕᐅᕐᕕᖕᒥᑦ ᐱᖃᓯᐅᔾᔨᕗᑦ:  
• ᑲᑐᔾᔨᖃᑎᒌᑦ ᓇᖕᒥᓂᖃᕐᓂᕐᒧᑦ ᐱᕙᒌᔭᖅᓯᒪᔭᖓᑦ, ᐊᑕᐅᑦᑎᒃᑯᑦ ᓄᓇᕗᑦ ᒐᕙᒪᖓᓂᑦ 

ᓇᖕᒥᓂᕐᒧᑦ ᐱᕙᒌᔭᖅᑕᐅᓯᒪᔪᑦ ᓴᖅᑭᑕᐅᓯᒪᕗᑦ.  
• ᐊᕐᕌᒍᑕᒫᖅ ᐅᓂᒃᑳᓕᐊᖑᖃᑦᑕᖅᑐᑦ ᖃᐅᔨᓴᖅᑕᐅᔪᓕᒫᑦ, ᐊᖏᕈᑎᒃᑯᑦ ᐊᒻᒪ 

ᐊᑐᖅᑐᐊᓂᓕᕆᔪᓂᒃ ᑖᒃᑯᓄᖓ ᓄᓇᕗᒻᒥᑦ ᐱᕙᓪᓕᐊᔪᓕᕆᓂᕐᒧᑦ ᑲᑐᔾᔨᖃᑎᒌᓄᑦ 
ᑐᓴᐅᒪᑎᑦᑎᖏᓗᐊᓚᐅᑲᖕᒪᑕ ᓄᓇᕗᑦ ᒐᕙᒪᖓᓂ ᐊᕐᕌᒍᑕᒫᖅ ᐅᓂᑳᓕᐊᕆᐊᖃᖅᑕᖓᓂ 
ᐊᑐᖅᑐᐊᓂᓕᕆᖃᑦᑕᖅᑐᓂᑦ ᐅᓂᒃᑳᓕᐊᖓᓂ ᐊᒻᒪ ᐊᖏᕈᑎᓕᐅᖅᑕᐅᔪᓂᒃ ᐅᓂᒃᑳᓕᐊᖓᓂ. 
(ᐱᕙᒌᔭᖅᓯᒪᔪᓂᒃ ᐊᑐᖅᑐᐊᓂᓕᕆᔪᑦ ᐅᓂᑳᓕᐊᖓᓂ, ᑐᓴᖅᑎᑦᑎᓗᑎ, 
ᓈᒻᒪᖏᑐᐃᓐᓇᕆᐊᓕᖕᓂᑦ ᓇᖕᒥᓂᖃᖅᑐᓄᑦ ᐊᑭᑦᑐᕋᐅᑎᑐᐃᓐᓇᕆᐊᓕᖕᓂᑦ 
ᓴᖅᑭᑕᐅᓯᒪᖏᑦᑐᓂ). ᑖᓐᓇ ᐅᓂᒃᑳᓕᐊᖅ ᐊᑐᖅᑕᐅᑐᐃᓐᓇᕆᐊᖃᕐᓂᖅᐹᖑᕗᖅ 
ᐱᖃᑕᐅᓗᑎᒃ ᑲᑐᔾᔨᖃᑎᒌᑦ ᐊᕐᕌᒍᑕᒫᖅ ᐅᓂᒃᑳᓕᐊᖅ.  

• ᑭᐅᔭᐅᔪᑦ ᑎᑎᖅᑲᑦ ᓂᕆᐅᒋᔭᐅᔪᓂᒃ, ᐱᓕᕆᐊᖑᖁᔭᐅᔪᓂᒃ ᑎᑎᖅᑲᑦ ᐊᒻᒪ ᒥᓂᔅᑕᑦ 
ᑐᑭᒧᐊᒃᑎᑦᑎᔨᑦ ᓯᕗᓪᓕᕐᒥᑦ ᑲᑎᒪᓂᐅᓂᐊᖅᑐᓂᑦ ᑲᑐᔾᔨᖃᑎᒌᑦ ᑎᑎᖅᑲᓂ ᐱᔭᖏᓐᓂᒃ.    

 
• ᑲᑎᒪᔨᓄᑦ ᐊᖏᖅᑕᐅᓯᒪᔪᑦ ᑮᓇᐅᔭᑦ ᐊᑐᖅᑐᒃᓴᑦ ᐊᔾᔨᒌᖏᑦᑐᑦ ᐅᓂᒃᑳᓕᐊᑦ ᐊᑭᓕᒃᓴᑦ 

ᑕᒪᒃᑭᑦ ᐊᐅᓚᑕᐅᔪᑦ ᓴᓇᔭᐅᔪᓪᓗ ᐊᒻᒪ ᐊᑭᑐᔫᑎᑦ ᐱᖁᑎᑦ ᑕᖅᑭᓂᓗᐊᖅ ᑎᓴᒪᓂᒃ.  

• ᐋᖅᑭᒃᑕᐅᓯᒪᔪᓕᒫᑦ ᐱᕙᒌᔭᖅᑕᐅᓯᒪᔪᓕᒫᑦ ᑲᑎᑕᐅᓯᒪᔪᑦ ᑭᒃᑯᑐᐃᓐᓇᕐᓄᑦ 
ᑮᓇᐅᔭᒃᑯᕕᖏᓐᓄᑦ ᐊᑐᐃᓐᓇᐅᑲᐅᑎᒋᑎᓪᓗᒋᑦ ᐅᕝᕙᓘᓐᓃᑦ ᓴᖅᑭᑕᐅᔭᕆᐊᖃᖅᑎᓪᓗᒋᑦ  

• ᐊᐅᓚᑦᑎᔨ ᑎᑎᖅᑲᖏᑦ ᐊᓯᖏᓪᓘᓐᓃᑦ ᐅᓂᒃᑳᓕᐊᑦ (ᐱᖃᑕᐅᕗᖅ ᑲᑐᔾᔨᖃᑎᒌᑦ 
ᑭᐅᔭᖏᑦ) ᑐᓂᔭᐅᓯᒪᔪᑦ ᓈᓴᐃᔨᒥᑦ (ᑕᒪᒃᑭᑦ ᑮᓇᐅᔭᓕᕆᔨᕐᔪᐊᖅ ᑲᓇᑕᒥᑦ ᐊᒻᒪ 
ᓇᓕᐊᑐᐃᓐᓇᖅ ᐊᓯᐊᓂ ᓇᖕᒥᓂᖃᖅᑐᒥᑦ ᓈᓴᐃᔨᒥᑦ) ᓈᓴᖅᑕᐅᔪᓕᒫᑦ ᑲᑐᔾᔨᖃᑎᒌᑦ 
ᐊᕐᕌᒍᒧᑦ. ᓄᓇᕗᒻᒥᑦ ᐱᕙᓪᓕᐊᔪᓕᕆᔨᒃᑯᑦ ᑲᑐᔾᔨᖃᑎᖏᑦ ᐊᐱᕆᓯᒪᕗᖅ 
ᐃᖅᑲᓇᐃᔭᖅᑎᖏᑦ ᐱᓕᕆᐊᖃᑎᖃᕐᓗᑎᑦ ᑮᓇᐅᔭᓕᕆᔨᒃᑯᑦ ᑮᓇᐅᔭᓕᕆᓂᕐᒧᑦ 
ᐅᓂᒃᑳᓕᐊᖓᓂ ᐊᒻᒪ ᐊᐅᓚᑕᐅᔪᓂᒃ ᐃᖅᑲᓇᐃᔭᕐᕕᐊᓂ ᑭᒃᑯᑐᐃᓐᓇᑦ ᑮᓇᐅᔭᓕᕆᓂᕐᒧᑦ 
ᐊᑐᖅᑕᐅᓲᑦ ᐱᓕᕆᐊᖑᑦᑎᐊᕋᓗᐊᕐᒪᖔᑕ ᑮᓇᐅᔭᓕᕆᔪᓕᒫᑦ ᐅᓂᒃᑳᓕᖏᓐᓂᒃ.  

 
ᐋᔩᖃᑎᒌᖕᓂᕐᓗ ᑐᓴᐅᒪᖃᑦᑕᐅᑏᓐᓇᕐᓂᖅ ᐊᑑᑎᓪᓚᕆᒃᐳᖅ ᒐᕙᒪᑦᑎᓐᓂᒃ. ᓴᖅᑭᑕᐅᖁᓗᒋᑦ 
ᑭᒃᑯᑐᐃᓐᓇᕐᓄᑎᑦ ᐱᔨᑦᑎᕋᖅᑎᕗᖅ, ᐊᐱᕆᕙᕋ ᑲᑐᔾᔨᖃᑎᒌᕗᑦ ᐱᓕᕆᖃᑎᒌᑦᑎᐊᖏᓐᓇᕐᓗᑎᑦ 
ᑮᓇᐅᔭᓕᕆᔨᒃᑯᓐᓂᑦ ᓇᐅᒃᑯᓕᒫᖅ. ᐃᓅᖃᑎᒌᑦᑎᐊᖏᓐᓇᕆᐊᓖᑦ ᑕᒪᒃᑭᑦ 
ᑐᓴᐅᒪᖃᑦᑕᐅᑎᑎᐊᕐᓂᒃᑯᑦ.   
 
ᓂᕆᐅᒃᐳᖓ ᐅᖃᖃᑎᒌᓚᕋᑦᑕ ᓯᕗᓪᓕᐅᔾᔭᐅᔪᓂᑦ ᓇᒧᙵᐅᓂᐊᕐᓂᕆᔭᖓᓗ ᓇᓗᓇᐃᖅᓯᒪᔮᓂ 
ᓂᕆᐅᒋᔭᐅᔪᓂᑦ ᑕᕝᕙᓂ ᑎᑎᖅᑲᒥᑦ. ᓂᕆᐅᒃᐳᖓᓗ ᕿᒥᕐᕈᓂᐊᕋᔅᓯᐅᒃ ᑭᐅᓂᖅᑕᑦ ᑕᔅᓱᒧᖓ.  
 
ᑖᓐᓇ ᑎᑎᖅᑲᖅ ᑭᐅᑎᓪᓗᒍ, ᐊᔾᔨᖓᓂ ᑯᕆᔅ ᑕᕐᓯᒧᑦ ᑐᓂᓗᒍ, ᑐᒡᓕᐊᑕ ᑮᓇᐅᔭᓕᕆᔨᒃᑯᑦ, 
ᑭᒃᑯᑐᐃᓐᓇᕐᓄᑦ ᑭᒡᒐᖅᑐᐃᔪᓕᒫᓂᒃ ᑭᐅᔪᓐᓇᕐᓗᑎᑦ ᓴᖅᑭᑕᐅᑎᓪᓗᒍ ᒪᓕᒐᓕᐅᕐᕕᖕᒥᑦ ᓈᒻᒪᒃᓯᒃᐸᑦ.   
 
 
ᑕᕝᕙᐅᕗᑎ, 
 
 
 
 
ᒪᓕᒐᓕᐅᖅᑎ ᒫᓂ ᐃᓪ−ᑲᓇᔪᖅ  
ᒥᓂᔅᑕ ᐱᔭᒃᓴᖃᖅᑐᖅ ᓄᓇᕗᒻᒥᑦ ᐱᕙᓪᓕᐊᔪᓕᕆᓂᕐᒧᑦ ᑲᑐᔾᔨᖃᑎᒌᑦ  
 
ᐱᖃᑕᐅᔪᑦ ᓯᐅᕆ ᕉ, ᑐᒡᓕᐊ ᒥᓂᔅᑕ, ᐱᕙᓪᓕᐊᔪᓕᕆᔨᒃᑯᑦ ᐃᕐᖏᕋᔪᓕᕆᔨᒃᑯᓪᓗ  
ᑯᕆᔅ ᑖᖅᓯ, ᑐᒡᓕᐊ ᒥᓂᔅᑕ, ᑮᓇᐅᔭᓕᕆᔨᒃᑯᑦ 
ᑕᕐᕆᓐ ᓂᑰᓪ, ᐊᖓᔪᖅᑳᖅ  

ᒫᔾᔨ 22, 2016 
 
ᐹᑉ ᓕᐊᓄᑦ 
ᐃᒃᓯᕙᐅᑕᖅ, ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᓐᓄᑦ 
ᑎᑎᖅᑲᑯᕕᐊ 1000, ᐃᓂᖓ 1300 
ᐃᖃᓗᐃᑦ, ᓄᓇᕗᑦ, X0A 0H0 
 
ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᓐᓄᑦ ᑎᑎᖅᑲᓕᐊᖅ ᓂᕆᐅᒋᔭᐅᔪᓄᑦ 2016-17 
 
 
ᓕᐊᓄᑦᖓᐃ: 
 
ᐊᓕᐊᓇᒋᕙᕋ ᑐᓐᓂᖅᑯᑎᒋᒐᒃᑯ ᑖᓐᓇ ᑎᑎᖅᑲ ᓂᕆᐅᒋᔭᐅᔪᓄᑦ 2016-17-ᒧ. ᐅᒃᐱᕆᕙᕋ ᑐᑭᒧᐊᒍᑕᐅᔪᑦ 
ᑕᒪᑐᒪᓂ ᐃᑲᔫᑎᓂᐊᕐᓂᖓᓂᑦ ᐱᓕᕆᖃᑎᒌᒃᑲᓐᓂᓕᕈᓐᓇᕐᓂᑦᑎᓐᓄ, ᐱᕙᓪᓕᐊᑦᑎᐊᕈᑎᒋᓗᒍᑦ 
ᑕᑎᒋᔭᒃᓴᐅᓕᒃᑲᓐᓂᕐᓗᑕᓗ. ᑖᓐᓇ ᑎᑎᖅᑲᖅ ᐃᓗᓕᖃᖅᐳᖅ ᓯᕗᓪᓕᐅᔾᔭᐅᔪᒪᔪᓂᒃ ᑎᑭᐅᑎᔭᐅᔪᒪᔪᓂᒡᓗ 
2016-17 ᑮᓇᐅᔭᓕᕆᓂᕐᒧᑦ ᐊᕐᕌᒍᖓᓂ ᑐᑭᒧᐊᒍᑕᐅᓪᓗᓂᓗ ᐅᓂᒃᑳᓕᐅᕐᓂᕐᒧᑦ ᐱᓕᕆᐊᒃᓴᕆᔭᐅᔪᓂᒃ 
ᐃᒡᓗᓕᕆᔨᕐᔪᐊᒃᑯᓐᓂ. ᓂᕆᐅᒋᕙᕋ ᐅᖃᐅᓯᕆᓂᐊᕐᓂᕐᓄᑦ ᑐᑭᒧᐊᒍᑏᑦ ᑕᒪᑐᒪᓃᑦᑐᑦ ᑲᑎᒪᔨᓄᑦ 
ᐃᖅᑲᓇᐃᔭᖅᑎᖕᓄᓪᓗ ᑎᑭᐅᑎᔭᐅᖁᓪᓗᒍᑦ ᓂᕆᐅᒋᔭᐅᔪᑦ. 
 
ᐃᓚᒃᑲᓐᓂᕐᓗᒍᑦ, ᓂᕆᐅᒋᕙᕋ ᐃᒡᓗᓕᕆᔨᕐᔪᐊᒃᑯᑦ 2016-17 ᐅᐸᓗᖓᐃᔭᖅᓯᒪᔭᖓ ᑐᕌᒐᕆᔭᖏᑦ 
ᐅᔾᔨᕆᔭᐅᓕᕈᑕᐅᖁᓪᓗᒍᑦ ᑎᓕᔭᐅᔾᔪᑎᒋᓯᒪᔭᕐᓂᑦ ᑎᑭᐅᑎᓇᓱᐊᒻᒫᕐᓗᒍᑦ ᑕᐅᑐᙳᐊᖅᑕᐅᔪᖅ ᓯᕗᓂᒃᓴᒧᑦ 
ᓇᓗᓇᐃᖅᓯᒪᓪᓗᓂᑦ ᓯᕗᒧᑦ ᐊᓪᓗᖅᑕ: ᓯᕗᒻᒧᐊᖃᑎᒌᖕᓂᕐᒥᑦ: 
 

• ᒐᕙᒪᕗᑦ ᐱᓕᕆᐊᖃᕈᒪᕗᑦ ᑎᓴᒪᓂᒃ ᓯᕗᓪᓕᐅᔾᔭᐅᔪᒪᔪᓂᒃ ᐊᑕᐅᑦᑎᒃᑯ 
ᓯᕗᒻᒧᐊᒍᑎᒋᔪᓐᓇᕐᓂᐊᖅᑕᑦᑎᓐᓂ ᓄᓇᕗᒻᒥᓗ ᐊᑲᐅᓂᖅᓴᐅᓕᖅᑎᑦᑎᓗᓂ ᓱᕈᓯᑦᑎᓐᓄ 
ᐃᕐᖑᑕᑦᑎᓐᓄᓗ 
o ᐃᒻᒥᒃᑰᕈᓐᓇᕐᓂᖅ ᓂᕆᐅᖕᓂᕐᓗ ᐃᓕᓐᓂᐊᕐᓂᒃᑯᑦ ᐱᓕᒻᒪᒃᓴᕐᓂᒃᑯᓪᓗ 
o ᖃᓄᐃᖏᑦᑎᐊᖅᑐᑦ ᐃᓚᒌᑦ ᓴᙱᔪᒃᑯᑦ ᓱᕐᕋᓱᐃᑦᑐᒃᑯᓪᓗ ᓄᓇᓕᒃᑎᒍᑦ 
o ᖃᑭᒪᓇᓱᐊᑦᑎᐊᕐᓂᖅ ᑲᒪᒋᔭᐅᑦᑎᐊᖅᑐᑎᒍᑦ ᐱᕙᓪᓕᐊᓂᒃᑯᑦ ᓇᐅᒃᑯᓕᒫᖅ 
o ᒐᕙᒪᐅᑦᑎᐊᕐᓂᖅ ᓯᓚᑐᓂᒃᑯᑦ ᐊᑐᕐᓂᒃᑯᑦ ᐊᑐᒐᒃᓴᑦᑎᓐᓂ 

 
ᓄᓇᕗᒻᒥ ᐃᒡᓗᓕᕆᔨᒃᔪᐊᒃᑯᑦ ᐱᒻᒪᕆᐅᔪᒥᑦ ᐱᓕᕆᐊᒃᓴᖃᖅᐳᑦ ᐅᔾᔨᕈᓱᓕᕐᓂᕐᒥᑦ ᑕᐅᑐᙳᐊᖅᑕᐅᔪᒥᑦ, 
ᐱᓗᐊᙳᐊᖅᑐᒥᑦ ᓈᒪᔪᒥᒃ ᐃᒡᓗᖃᖅᑎᑦᑎᓂᕐᒧᑦ ᑐᙵᕕᐅᓪᓗᓂ ᐋᓐᓂᐊᖃᖅᑕᐃᓕᒪᓂᕐᒧᑦ, 
ᐃᓕᓐᓂᐊᕐᓂᓕᕆᓂᕐᒧᑦ ᐃᓅᓯᖃᑦᑎᐊᕐᓂᕐᒧᓪᓗ ᓄᓇᕗᒻᒥᐅᓄ. 
 
 

P.O. Box 2410  (867) 975-5074 

Iqaluit, Nunavut, X0A 0H0  (867) 975-5095 

  www.gov.nu.ca 

 



 
 
 
 
 
 
 
ᐱᕙᓪᓕᐊᑏᓐᓇᕋᓱᐊᖅᑎᓪᓗᑎᒍᑦ ᐃᒡᓗᓕᕆᓂᖅ ᑲᑐᔾᔨᖃᑎᒋᔭᑦᑎᓐᓂ, ᐋᖅᑭᒃᓯᓂᐊᖅᑐᒍᑦ 
ᐆᒻᒪᖅᑯᑎᑐᓗᐊᙱᑦᑐᓂᒃ ᑮᓇᐅᔭᖅᑐᓗᐊᙱᑦᑐᓂᒃ ᐋᖅᑭᒋᐊᕈᑎᓂᒃ, ᐊᑭᑐᓗᐊᙱᓐᓂᖅᓴᓂᒡᓗ 
ᐃᒡᓗᒃᓴᖃᓕᖅᑎᑦᑎᓗᒍᑦ ᓂᕈᐊᒐᒃᓴᖃᖅᑎᑦᑎᓗᒍᓗ ᑎᑭᐅᑎᔪᒪᓪᓗᒍᑦ ᐃᓄᐃᑦ ᐱᔭᕆᐊᓕᖏᓐᓂ, 
ᐱᖃᓯᐅᑎᓪᓗᒍᑦ ᐱᔭᐅᔭᕆᐊᓖᑦ ᐃᓄᒋᐊᒃᓯᕙᓪᓕᐊᔪᓄᑦ ᐃᓐᓇᕐᓂᑦ. 
 
ᓯᕗᒧᑦ ᐊᓪᓗᖅᑕ ᓇᓗᓇᐃᖅᐳᖅ “ᒐᕙᒪᐅᑦᑎᐊᕐᓂᖅ ᓯᓚᑐᓂᒃᑯᑦ ᐊᑐᕐᓂᒃᑯᑦ ᐊᑐᒐᒃᓴᑦᑎᓐᓂ” 
ᓯᕗᓪᓕᐅᑎᓪᓗᒍᑦ. ᐱᓕᕆᐊᒃᓴᖃᖅᑎᑦᑎᔾᔪᑕᐅᕗᖅ ᐱᔨᑦᑎᕋᐅᑎᖃᕈᑕᐅᕗᕐᓗ ᐊᑑᑎᑦᑎᐊᖅᑐᒃᑯᑦ, 
ᐃᖏᕐᕋᑦᑎᐊᖅᑐᒃᑯᑦ ᑮᓇᐅᔭᖅᑐᓗᐊᙱᑦᑐᒃᑯᓪᓗ, ᑭᒡᓕᖃᖅᑑᔪᕐᓗ ᑮᓇᐅᔭᖅᑑᑎᒃᓴᖅ ᑐᕌᖓᑎᓪᓗᒍᑦ 
ᐱᓕᕆᐊᒃᓴᓄᑦ ᐱᔨᑦᑎᕋᐅᑎᓄᓪᓗ ᓄᓇᕗᒻᒥᐅᓂ ᐃᓅᓯᖃᑦᑎᐊᕈᑕᐅᔪᓐᓇᖅᑐᓄᑦ 
ᐱᕙᓪᓕᐊᑦᑎᐊᕈᑕᐅᔪᓐᓇᖅᑐᓄᓪᓗ. ᑎᑭᐅᑎᔪᒪᓗᒍᑦ ᑖᓐᓇ, ᕿᒥᕐᕈᔪᑦ  
 
ᐱᓕᕆᐊᒃᓴᓂᑦ ᐱᔨᑦᑎᕋᐅᑎᓂᒡᓗ ᓇᓗᓇᐃᕈᒪᓪᓗᑎᒃ ᑭᓱ ᐊᑐᑦᑎᐊᕐᒪᖔᑦ, ᑭᓱ ᐱᐅᓯᒋᐊᕆᐊᖃᕐᒪᖔᑦ, 
ᑭᓱᓗ ᓄᖅᑲᖅᑎᑦᑕᕆᐊᖃᕐᒪᖔᑦ, ᓇᓗᓇᐃᕈᒪᓪᓗᑕᓗ ᒐᕙᒪᒃᑯᓐᓂ ᑮᓇᐅᔭᖅᑖᖑᕙᒃᑐᑦ 
ᑎᑭᐅᑎᕙᓪᓕᐊᒐᓗᐊᕐᒪᖔᑦ ᓂᕆᐅᒋᔭᐅᔪᓄᑦ. 
 
ᐃᖅᑲᓇᐃᔭᖅᑐᓕᕆᓂᕐᒧᑦ ᐅᐸᓗᖓᐃᔭᐅᑎ ᐊᖏᖅᑕᐅᓂᑯ 2014-ᖑᑎᓪᓗᒍᑦ ᑕᓪᓕᒪᓂᒃ 
ᓯᕗᓪᓕᐅᔾᔨᓂᐊᖅᑐᖅ ᑐᕌᖅᑎᑦᑎᓂᐊᖅᖢᓂ ᖃᓄᐃᓕᐅᕈᑎᒋᔭᑦᑎᓐᓂ ᑎᓴᒪᑦ ᐊᕐᕌᒍᓄᑦ 
ᐅᐸᓗᖓᐃᔭᐅᑎᓕᕆᑎᓪᓗᑕ: ᐅᓄᖅᓯᒋᐊᖅᓯᓂᖅ ᐱᐅᓯᒋᐊᖅᓯᓂᕐᓗ ᐃᓄᐃᑦ ᐃᖅᑲᓇᐃᔭᕐᓂᖏᑦ ᓄᓇᕗᑦ 
ᒐᕙᒪᒃᑯᓐᓂ, ᐃᖅᑲᓇᐃᔮᖅᑖᖅᑎᑦᑎᖃᑦᑕᕐᓂᖅ ᐱᔪᓐᓇᑦᑎᐊᖅᑐᓂᒃ, ᐃᓚᐅᑎᑦᑎᓂᖅ ᐱᕙᓪᓕᐊᑎᑦᑎᓂᕐᓗ 
ᐃᖅᑲᓇᐃᔭᖅᑎᓂᒃ ᓇᐅᒃᑯᓕᒫᖅ, ᐱᐅᓯᒋᐊᖅᓯᓂᖅ ᑲᒪᒋᔭᐅᔪᓄᑦ ᐱᔨᑦᑎᕋᕈᑕᐅᔪᓄᑦ, ᐱᐅᓯᒋᐊᖅᓯᓂᕐᓗ 
ᐃᖅᑲᓇᐃᔭᕐᕕᖕᒥ ᑎᑎᖅᑲᓕᐊᓂᒃ ᐸᕐᓇᐅᑎᓕᐅᕈᑎᓄᑦ ᐃᓱᒪᓕᐅᕆᔭᐅᔪᒃᓴᓄᓪᓗ.  ᓄᓇᕗᒻᒥ 
ᐃᒡᓗᓕᕆᔨᕐᔪᐊᒃᑯᑦ ᐱᓕᕆᖃᑎᖃᕐᓂᐊᖅᑐᕆᔭᐅᔪᑦ ᑮᓇᐅᔭᓕᕆᔨᒃᑯᓐᓂᑦ ᒐᕙᒪᓕᕆᔨᒃᑯᓐᓂᓗ ᑕᒪᒃᑯᓄᖓ 
ᖃᓄᐃᓕᐅᕈᑎᒃᓴᓄᑦ. 
 
ᐃᓚᒋᔭᐅᖃᑕᐅᓪᓗᓂᑦ ᐊᑐᓕᖅᑎᑦᑎᓂᐅᑉ ᐃᖅᑲᓇᐃᔭᖅᑐᓕᕆᓂᕐᒧᑦ ᐅᐸᓗᖓᐃᔭᐅᑎᒥ, ᒐᕙᒪᓕᕆᔨᒃᑯᑦ 
ᓇᓗᓇᐃᖃᑦᑕᐃᓐᓇᕐᓂᐊᖅᑐᑦ ᐱᓕᕆᕝᕕᓕᒫᑦ ᑭᒃᑯᑐᐃᓐᓇᕐᓄᓪᓗ ᑐᑦᑕᕐᕕᓕᒫᑦ 
ᐱᐅᓯᒋᐊᖅᑎᑦᑎᕙᓪᓕᐊᓇᓱᖕᒪᖔᑦ ᐃᓄᖕᓂ ᐃᖅᑲᓇᐃᔭᖅᑎᑦᑎᓂᕐᒧᑦ ᐸᕐᓇᐅᑎᒥᖕᓂᑦ, 
ᐱᓕᒻᒪᒃᓴᖅᑕᐅᔭᕆᐊᓕᖕᓄᓪᓗ ᖃᐅᔨᓴᐃᓐᓇᕐᓂᐊᖅᖢᑎᒃ ᐃᑲᔪᖅᓯᕈᒪᓪᓗᒋᑦ ᐱᓕᕆᕝᕖᑦ ᑐᑦᑕᕐᕖᓪᓗ 
ᐊᑐᓕᖅᑎᑦᑎᓂᕐᒧᑦ ᐃᓄᖕᓂ ᐃᖅᑲᓇᐃᔭᖅᑎᑦᑎᓂᕐᒧᑦ ᐸᕐᓇᐅᑎᒥᖕᓂ.  ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ 
ᐱᓕᕆᖃᑎᖃᕐᓂᐊᖅᑐᕆᔭᐅᔪᑦ ᒐᕙᒪᓕᕆᔨᒃᑯᓐᓂ ᑕᒪᒃᑯᓄᖓ ᖃᓄᐃᓕᐅᕈᑎᒃᓴᓄᑦ. 
 
ᒪᓕᒃᖢᒍᑦ ᐃᖅᑲᓇᐃᔭᕐᕕᒻᒥᑦ ᐸᕝᕕᓴᑦᑕᐅᖏᓐᓂᕐᒧᑦ ᐊᑐᐊᒐᖅ, ᓄᓇᕗᑦ ᒐᕙᒪᖓ ᒪᓂᑐᐃᓐᓇᔾᔮᖏᓚᖅ 
ᐸᒡᕕᓴᐃᓂᕐᒥᑦ, ᓵᓚᓯᐊᖃᕐᓂᕐᒥᑦ ᐊᑭᓯᓂᕐᒥᒡᓘᓐᓃᑦ ᖃᓄᑐᐃᓐᓇᑦᑎᐊᖅ. ᐱᒻᒪᕆᐅᕗᖅ  

ᐃᖅᑲᓇᐃᔭᖅᑎᓕᒫᑦ ᐅᖃᓕᒫᕈᑎᒃ, ᑐᑭᓯᒍᑎᒃ ᒪᓕᒃᑯᑎᓪᓗ ᑕᒪᑐᒥᖓ ᐊᑐᐊᒐᕐᒥᑦ, 
ᐃᖅᑲᓇᐃᔭᖅᑐᓕᕆᓂᕐᒧᓪᓗ ᑎᓕᐅᕆᔾᔪᑎᒥᑦ ᐃᑲᔫᑎᒐᒥᑦ ᐊᑐᐊᒐᕐᒥᑦ.  ᐃᓚᒃᑲᓐᓂᕐᓗᒍᑦ, ᓇᓗᓇᐃᖁᕙᒋᑦ 
ᐊᖓᔪᖅᑳᑦ ᑲᒪᒋᔭᖃᕋᓗᐊᕐᒪᖔᑦ ᓇᓗᓇᐃᕐᓂᕐᒥᑦ ᐃᖅᑲᓇᐃᔭᕐᕕᒻᒥᑦ ᐸᕝᕕᓴᑦᑕᐅᖏᓐᓂᕐᒥᑦ ᓄᓇᕗᒻᒥ 
ᐃᒡᓗᓕᕆᔨᕐᔪᐊᒃᑯᓐᓂ. 
 
ᐃᓚᒃᑲᓐᓂᕐᓗᒍᑦ, ᓄᓇᕗᑦ ᒐᕙᒪᖓ ᐊᑕᖐᓗᓂᑦ ᐊᑐᓕᖅᑎᑦᑎᔪᒪᕗᖅ ᐃᓕᑕᕆᔭᐅᓯᒪᔪᑦ ᐅᖃᐅᓯᕐᓄᑦ 
ᐱᖁᔭᕐᒥ ᐃᓄᐃᑦ ᐅᖃᐅᓯᖏᓐᓂ ᐸᐸᑦᑎᓂᕐᒧᑦ ᐱᖁᔭᕐᒥᓪᓗ, ᓇᓗᓇᐃᕐᓗᓂᑦ ᓄᓇᕗᒻᒥᐅᑦ 
ᑐᓴᐅᒪᖃᑎᒌᒍᓐᓇᕐᓂᖏᓐᓂᑦ ᓂᕈᐊᕆᔭᒥᖕᓂ ᐃᓕᑕᕆᔭᐅᓯᒪᔪᒥᑦ ᐅᖃᐅᓯᒃᑯᑦ ᖃᓄᐃᓕᐅᖃᑎᖃᓕᕌᖓᑕ 
ᓄᓇᕗᑦ ᒐᕙᒪᒃᑯᑦ ᐱᓕᕆᕝᕕᖏᓐᓂ ᑐᑦᑕᕐᕕᖏᓐᓂᓗ.  ᑖᓐᓇ ᐱᓪᓗᒍᑦ, ᐃᖅᑲᐃᓯᑎᒋᐊᖅᐸᒋᑦ 
ᐱᓕᕆᐊᒃᓴᕆᔭᕐᓂᑦ ᐊᑐᓕᖅᑎᑦᑎᓂᕐᒧᑦ ᐅᖃᐅᓯᕗᑦ ᓈᒪᔪᖅ ᐸᕐᓇᐅᒻᒥ ᓇᓗᓇᐃᕈᒪᓪᓗᒍᑦ 
ᓄᓇᕗᒻᒥᐅᓕᒫᑦ ᑐᓴᐅᒪᖃᑎᖃᕈᓐᓇᕐᓂᕐᒥᓂᑦ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᓐᓂ ᓂᕈᐊᕆᔭᒥᒃᑎᒍᑦ 
ᐃᓕᑕᕆᔭᐅᓯᒪᔪᖅ ᐅᖃᐅᓯᒃᑯᑦ. 
 
ᓂᕆᐅᒋᔭᐅᔪᑦ ᓯᕗᓪᓕᐅᔾᔭᐅᔪᒪᔪᓪᓗ 2016-17 
 
ᒥᓂᔅᑕᐅᓪᓗᖓ ᑲᒪᒋᔭᓕᒃ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᓐᓂᑦ, ᕿᒥᕐᕈᓯᒪᔭᕋ ᐊᖏᖅᖢᒍᓗ 2016-17-ᒧ 
ᐱᓕᕆᐊᒃᓴᓄᑦ ᐸᕐᓇᐅᑎᖕᓂ ᑮᓇᐅᔭᖅᑑᑎᒃᓴᓄᓪᓗ. ᓂᕆᐅᒋᕙᕋ ᒪᓕᖕᓂᐊᕐᓂᕐᓂᑦ ᓯᕗᓪᓕᐅᔾᔭᐅᔪᒪᔪᓄᑦ 
ᑐᙵᕕᖕᓄᓪᓗ ᓇᓗᓇᐃᖅᓯᒪᔭᕐᓄᑦ. ᑐᕌᒐᕇᓐᓇᖅᑕᕗᑦ ᑎᑭᐅᑎᔪᒪᓪᓗᒍᑦ ᑕᑎᒋᔭᒃᓴᐅᑦᑎᐊᓕᖅᐹᓪᓕᕐᓂᖅ 
ᑕᑯᒃᓴᐅᑦᑎᐊᓕᖅᐹᓪᓕᕐᓂᕐᓗ ᐃᓱᒪᒋᔭᐅᔭᕆᐊᓖᑦ ᐸᕐᓇᐅᑎᖕᓂᑦ ᒪᓕᒃᑎᓪᓗᑎᑦ. 
 
ᓂᕆᐅᒋᕙᕋ ᐅᓂᒃᑳᓕᐊᕆᕙᒃᑕᑦ ᓇᓗᓇᐃᔭᖅᓯᒪᓗᓂᑦ ᐱᕙᓪᓕᐊᓂᕆᔭᑦ ᐊᑐᓕᖅᑎᑦᑎᓂᕐᒧᑦ 2016-17 
ᐱᓕᕆᐊᒃᓴᓄ ᐸᕐᓇᐅᒻᒥ ᑲᑎᖃᑎᒋᓂᐊᕈᒪᓪᓗᑎᓪᓗ, ᑲᑎᒪᔨᑎᓪᓗ, ᖃᑯᒍᙳᕌᖓᑦ ᐅᖃᐅᓯᕆᕙᒡᓗᒋᑦ 
ᖃᓄᐃᓕᖓᓕᕐᓂᖏᑦ ᓯᕗᓪᓕᐅᔾᔭᐅᔪᒪᔪᑦ ᐃᒡᓗᓕᕆᔨᕐᔪᐊᒃᑯᓪᓗ ᐃᖏᕐᕋᓂᕆᔭᖓ.  
 
ᑕᑎᒋᔭᐅᔪᓐᓇᕐᓂᖅ ᐊᒻᒪᓗ ᑮᓇᐅᔭᓂᒃ ᐊᐅᓚᑦᑎᓂᕐᒧᑦ ᐅᓂᒃᑳᓕᐊᒧᑦ ᓂᕆᐅᒋᔭᐅᔪᑦ 2016-17 
ᑮᓇᐅᔭᓕᕆᓂᕐᒧᑦ ᐊᕐᕌᒍᖓᓄ 
 
ᑮᓇᐅᔭᓂᒃ ᐊᐅᓚᑦᑎᓂᕐᒧᑦ ᐱᖁᔭᖅ (FAA), ᐃᓚᖓᓂ IX, ᑭᒃᑯᑐᐃᓐᓇᕐᓄᑦ ᑐᑦᑕᕐᕖᑦ, ᓇᓗᓇᐃᖅᐳᖅ 
ᐅᓂᒃᑳᓕᐅᕈᑕᐅᔭᕆᐊᖃᖅᐸᒃᑐᓄᑦ ᐱᕕᒋᑎᑕᐅᕙᒃᑐᓄᓪᓗ ᓄᓇᕗᒻᒥ ᑭᒃᑯᑐᐃᓐᓇᕐᓄᑦ ᑐᑦᑕᕐᕕᐅᔪᓄᑦ 
ᐱᖃᓯᐅᑎᓪᓗᓂᑦ ᐃᓚᖏᑦ ᐱᓕᕆᐊᒃᓴᕆᔭᐅᔪᑦ ᓄᓇᕗᒻᒥ ᑯᐊᐳᕇᓴᐅᔪᓄᑦ. ᐃᓚᒃᑲᓐᓂᕐᓗᒍᑦ, 
ᑕᑯᒃᓴᐅᕚᓪᓕᕈᒪᓂᐅᕙᒃᑐᒥᑦ, ᑕᑎᒋᔭᒃᓴᐅᕚᓪᓕᕐᓂᕐᒥᑦ ᐃᖏᕐᕋᑦᑎᐊᓕᖅᐹᓪᓕᕐᓂᕐᒥᒡᓗ, ᒥᓂᔅᑕᐃᑦ 
ᑲᒪᒋᔭᓖᑦ ᓄᓇᕗᒻᒥ ᑯᐊᐳᕇᓴᓄᑦ ᑐᑭᒧᐊᒍᑎᖃᖅᑐᑦ ᐱᒻᒪᕆᐅᔪᓂᒃ ᑐᑭᓯᒋᐊᕈᑎᖃᒃᑲᓐᓂᖁᓪᓗᒋᑦ 
ᓄᓇᕗᑦ ᒐᕙᒪᒃᑯᓐᓄ ᓄᓇᕗᒻᒥᐅᓄᓪᓗ. 

ᐅᓂᒃᑳᓕᐅᖃᑦᑕᐃᓐᓇᕆᐊᖃᕐᓂᕐᒧᑦ ᐱᓕᕆᐊᒃᓴᕆᔭᐅᔪᑦ ᑲᑎᒪᔾᔪᑕᐅᕙᒃᑐᑦ ᒪᓕᒐᓕᐅᕐᕕᖕᒥ 
ᐱᖃᓯᐅᔾᔨᕗᖅ: 
 

• ᑯᐊᐳᕇᓴᐅᑉ ᐱᓕᕆᐊᒃᓴᓄᑦ ᐸᕐᓇᐅᑎᖓ, ᐊᑕᐅᑦᑎᒃᑰᖃᑎᖃᕐᓗᓂᑦ ᓄᓇᕗᑦ ᒐᕙᒪᐅᑉ 
ᐱᓕᕆᐊᒃᓴᓄᑦ ᐸᕐᓇᐅᑎᖓᓂ.  

• ᐊᕐᕌᒍᑕᒫᖅᓯᐅᑦ ᓈᒪᔪᖅ ᐅᓂᒃᑳᖅ ᓂᐅᕕᕈᑕᐅᔪᓕᒫᓄᑦ, ᑳᓐᑐᕌᓕᐅᖅᑕᐅᔪᓄᑦ 
ᐊᑐᖅᑐᐊᕈᑕᐅᔪᓄᓪᓗ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᓐᓂ. ᑖᓐᓇ ᐅᓂᒃᑳᓕᐊᖅ, ᐅᓂᒃᑳᓪᓘᓐᓃᑦ, 
ᐃᓗᓕᖃᕆᐊᓕᒃ ᐅᓄᙱᓛᖓᓂ ᑐᑭᓯᒋᐊᕈᑎᓂᒃ ᒫᓐᓇᐅᔪᖅ ᐊᑐᐃᓐᓇᐅᔪᑦ ᓄᓇᕗᑦ ᒐᕙᒪᐅᑉ 
ᐊᕐᕌᒍᑕᒫᖅᓯᐅᑦ ᓂᐅᕕᕈᑕᐅᔪᓄᑦ ᐅᓂᒃᑳᒥᑦ, ᐊᑐᖅᑐᐊᕈᑕᐅᔪᓄᑦ ᐅᓂᒃᑳᒥᑦ ᑳᓐᑐᕌᓄᓪᓗ 
ᐅᓂᒃᑳᒥᑦ. (ᐋᖅᑭᒃᓱᖅᑎᓪᓗᒍᑦ ᐊᑐᖅᑐᐊᖅᑕᐅᔪᓄᑦ ᐅᓂᒃᑳᖅ, ᓇᓗᓇᐃᕐᓗᒍᑦ 
ᑐᑭᓯᒋᐊᕈᑎᖃᕋᓗᐊᕐᒪᖔᑦ ᓈᒻᒪᙱᑦᑐᒥᑦ ᐱᓂᖅᓴᐅᔪᖃᙱᒃᑲᓗᐊᕐᒪᖔᑦ ᐊᓯᖏᓐᓄ 
ᐱᖃᖅᑎᐅᑐᐃᓐᓇᕆᐊᓕᖕᓄ ᓴᖅᑭᑦᑐᖃᙱᓐᓂᖓᓂ). 

• ᑭᐅᔾᔪᑕᐅᔪᑦ ᑎᑎᖅᑲᒧ ᓂᕆᐅᒋᔭᐅᔪᓄᑦ, ᑎᑎᖅᑲᓄᑦ ᒪᓕᒃᑕᐅᖁᔭᐅᔪᓄᑦ, ᒥᓂᔅᑕᐅᓪᓗ 
ᑐᑭᒧᐊᒍᑎᖏᓐᓂᑦ ᓯᕗᓪᓕᖓᓂᑦ ᑲᑎᒪᑎᓪᓗᒋᑦ ᒪᓕᒐᓕᐅᕐᕕᖕᒥ ᑯᐊᐳᕇᓴᐅᔪᖅ 
ᐱᓯᒪᓕᓚᐅᖅᑎᓪᓗᒍᑦ ᑕᒪᒃᑯᓂᖓ ᑎᑎᖅᑲᓂᒃ. 

 
2016-17-ᒥᑦ ᐅᔾᔨᖅᓱᖁᔭᐅᓕᕆᕗᑎᑦ ᒪᑯᓂᖓ ᐅᓂᒃᑳᓕᐅᕐᓂᕐᒧᑦ ᐱᓕᕆᐊᒃᓴᐅᔪᓂᑦ 
ᑮᓇᐅᔭᓕᕆᔨᒃᑯᓐᓄᑦ: 
 

• ᑲᑎᒪᔨᓂᒃ ᐊᖏᖅᑕᐅᓯᒪᔪᖅ ᑮᓇᐅᔭᖅᑑᑎᒃᓴᓄᑦ ᐅᓂᒃᑳᖅ ᑮᓇᐅᔭᖅᑑᑕᐅᓂᐊᕋᓱᒋᔭᐅᔪᓪᓗ 
ᑕᒪᐃᓐᓄ ᐃᖏᕐᕋᓂᐅᔪᒧᑦ ᐋᖅᑭᒃᓱᐃᕙᖕᓂᕐᒧᓪᓗ ᐊᑭᑐᔫᑎᓄᓪᓗ ᑕᖅᑭᑦ ᐱᖓᓱᑕᒫᖅ. 

• ᒪᓕᒃᑕᐅᔪᒃᓴᓕᒫᑦ ᑎᑎᖅᑲᓪᓗ ᐋᖅᑭᒃᓱᐃᔾᔪᑕᐅᔭᕆᐊᓖᑦ ᑲᑎᙵᔪᓄᑦ ᑭᓇᓕᒫᓅᖓᔪᖅ 
ᑮᓇᐅᔭᒃᑯᕖᑦ ᐊᑐᐃᓐᓇᐅᓕᑐᐊᕈᑎᒃ ᒪᓕᒡᓗᒍᓘᓐᓃᑦ ᐱᕕᒋᑎᑕᐅᕙᒃᑐᑦ. ᐊᐅᓚᑦᑎᔩᑦ 
ᑎᑎᖅᑲᓕᐊᖏᑦ ᐊᓯᖏᓪᓘᓐᓃᑦ ᐅᓂᒃᑳᓕᐊᑦ (ᐱᖃᓯᐅᑎᓗᓂᑦ ᑯᐊᐳᕇᓴᐅᑉ ᑭᐅᔾᔪᑎᖏᑦ) 
ᑕᒻᒪᖅᓯᒪᔪᕐᓂᐊᖅᑎᒥᙶᖅᑐᖅ (ᑕᒪᐃᓐᓂ ᑮᓇᐅᔭᓂᒃ ᑭᒡᓕᓯᓂᐊᖅᑎᒻᒪᕆᒃ ᑲᓇᑕᒥ ᐃᓛᒃᑯᓪᓗ 
ᑕᒻᒪᖅᓯᒪᔪᕐᓂᐊᖅᑎᓂᒃ) ᑕᒻᒪᖅᓯᒪᔪᕐᓂᐊᖅᑕᐅᔪᓕᒫᓄᑦ ᑯᐊᐳᕇᓴᒥ ᐊᕐᕌᒎᔪᒥ. 

• ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᐱᓕᕆᖃᑎᖃᖁᔭᐅᕗᑦ ᐃᖅᑲᓇᐃᔭᖅᑎᓂᒃ ᑮᓇᐅᔭᓕᕆᔨᒃᑯᓐᓂᑦ 
ᑮᓇᐅᔭᓕᕆᓂᕐᒧᑦ ᐅᓂᒃᑳᓕᕆᔩᑦ ᐊᐅᓚᑦᑎᔨᖏᓐᓄᓪᓗ ᓇᓗᓇᐃᖁᓪᓗᒋᑦ ᒐᕙᒪᒥ 
ᑮᓇᐅᔭᓕᕆᓂᕐᒧᑦ ᒪᓕᒃᑕᐅᔭᕆᐊᓖᑦ ᐊᑐᖅᑕᐅᑦᑎᐊᕋᓗᐊᕐᒪᖔᑦ ᑕᒪᐃᓐᓄ ᑮᓇᐅᔭᓕᕆᓂᕐᒧᑦ 
ᐅᓂᒃᑳᓕᐊᓕᒫᓂᒃ. 

ᐃᓚᒃᑲᓐᓂᕐᓗᒋᑦ ᑕᒪᒃᑯᐊ ᐅᓂᒃᑳᕈᑕᐅᔭᕆᐊᖃᖅᐸᒃᑐᑦ, ᐱᒻᒪᕆᐅᕗᖅ ᐱᓕᕆᖃᑎᖃᕆᐊᖃᕐᓂᕐᓂᑦ 
ᑮᓇᐅᔭᓕᕆᔨᒃᑯᓐᓂᑦ ᐊᑐᐃᓐᓇᖁᓪᓗᒍᑦ ᑕᖅᑮᑦ ᐱᖓᓱᑕᒫᕐᒧᑦ ᐅᓂᒃᑳᓕᐅᖃᑦᑕᕐᓂᖅ 
ᓇᐅᑦᑎᖅᓱᖅᑕᐅᑦᑎᐊᖁᓪᓗᒍᑦ ᐅᓂᒃᑳᕈᑕᐅᖃᑦᑕᖁᓪᓗᒍᓗ  
ᐱᓕᕆᐊᒃᓴᐃᑦ ᐊᑐᖅᑎᓪᓗᒍᑦ $76.7 ᒥᓕᐊᓐ ᓄᓇᕗᑦ ᒐᕙᒪᒃᑯᓐᓄ ᑐᓐᓂᖅᑯᑕᐅᓂᐊᖅᑐᖅ CMHC-ᑯᓐᓂᑦ 
ᐅᓂᒃᑲᐅᓯᐅᓚᐅᖅᑐᖅ ᒐᕙᒪᑐᖃᒃᑯᑦ ᑮᓇᐅᔭᖅᑑᑎᒃᓴᖓᓂ 2016-ᒥᑦ. 
 
ᐱᒻᒪᕆᐅᒋᕗᖅ ᐅᖃᖃᑎᒌᖃᑦᑕᐃᓐᓇᕆᐊᖃᕐᓂᖅ ᑐᓴᐅᒪᖃᑎᒌᖃᑦᑕᐃᓐᓇᕆᐊᖃᕐᓂᕐᓗ ᒐᕙᒪᓕᒫᒥ.  
ᓴᙱᒃᑎᓐᓇᓱᐊᖅᑎᓪᓗᑎᒍᑦ ᑭᒃᑯᑐᐃᓐᓇᕐᓄᑦ ᑐᑦᑕᕐᕖᑦ, ᐊᐱᕆᕙᕋ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ 
ᐃᖅᑲᓇᐃᔭᖃᑎᖃᑦᑎᐊᖏᓐᓇᖁᓪᓗᒋᑦ ᑮᓇᐅᔭᓕᕆᔨᒃᑯᓐᓂᑦ ᓇᐅᒃᑯᓕᒫᖅ. 
ᐃᖅᑲᓇᐃᔭᖃᑎᒌᑦᑎᐊᖏᓐᓇᕆᐊᖃᖅᐳᑦ ᑕᒪᐃᓐᓂ, ᐃᖏᕐᕋᑦᑎᐊᖏᓐᓇᕐᓗᑎᒃ ᖃᓄᓕᒫᖅ ᑐᑭᓯᒋᐊᕈᑏᑦ.  
 
ᐅᖃᖃᑎᒋᓂᐊᕈᒪᕙᒋᑦ ᓯᕗᓪᓕᐅᔾᔭᐅᔪᒪᔪᑦ ᑐᑭᒧᐊᒍᑏᓪᓗ ᒥᒃᓵᓄᑦ ᑕᒪᑐᒪᓃᑦᑐᑦ ᑎᑎᖅᑲᒥᑦ 
ᓂᕆᐅᒋᔭᐅᔪᓄᑦ. ᕿᒥᕐᕈᓂᐊᕈᒪᖕᒥᕙᕋ ᑭᐅᔾᔪᑎᒋᔭᑦ ᑕᒪᑐᒧᖓ ᑎᑎᖅᑲᒧᑦ. 
 
ᑭᐅᓕᕈᕕᑦ ᑕᒪᑐᒧᖓ ᑎᑎᖅᑲᒧᑦ, ᐊᔾᔨᖓᓂ ᑐᓂᓂᐊᖅᐸᑦ ᑯᕆ ᑕᐅᓯ, ᒥᓂᔅᑕᐅᑉ ᑐᒡᓕᖓ 
ᑮᓇᐅᔭᓕᕆᔨᒃᑯᓐᓄᑦ, ᓇᓗᓇᐃᕐᓂᐊᖅᖢᓂᑦ ᑭᒃᑯᑐᐃᓐᓇᕐᓄᑦ ᑐᑦᑕᕐᕕᓕᒫᓄᑦ ᑭᐅᔾᔪᑕᐅᔪᑦ 
ᑲᑎᒪᔾᔪᑕᐅᒐᓗᐊᕐᒪᖔᑦ ᒪᓕᒐᓕᐅᕐᕕᖕᒥ ᓈᒻᒪᒃᓯᒍᓂ. 
 
 
ᑎᑎᕋᖅᑐᖅ, 
 

 
 
 
ᓂᕈᐊᖅᑕᐅᓯᒪᔪᖅ ᔪᐊᔾᔨ ᕼᐃᒃᔅ 
ᒥᓂᔅᑕ ᑲᒪᒋᔭᓕᒃ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᓐᓄᑦ 
 
ᑕᕐᕋᖓ. ᑎᐅᕆ ᐊᐅᑦᓚ, ᐊᖓᔪᖅᑳᖅ, ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᓐᓄᑦ 
ᑕᕐᕋᖓ ᑯᕆ ᑕᐅᓯ, ᒥᓂᔅᑕᐅᑉ ᑐᒡᓕᖓ ᑮᓇᐅᔭᓕᕆᔨᒃᑯᓐᓄᑦ 

ᒫᔾᔨ 22, 2016 

ᔫᓕ-ᐋᓐ ᒥᓚ  

ᑲᑎᒪᑎᑦᑎᔨ, ᐊᖓᔪᖅᑲᐅᑎᑦ ᑲᑎᒪᔨᓄᑦ  

ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖓᑦ  

ᑎᑎᖅᑲᒃᑯᕕᐊ 250, 

ᐃᖃᓗᐃᑦ, ᓄᓇᕗᑦ 

X0A 0H0 

ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖓᑦ – ᓂᕆᐅᒋᔭᒃᓴᑦ ᑎᑎᕋᖅᓯᒪᔪᑦ, 2016-17-ᒧᑦ 

ᔫᓕ-ᐋᓐ ᒥᓚᒧᑦ:  

ᑲᑎᒪᑎᑦᑎᔨᐅᑎᓪᓗᖓ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖓᑦᑕ ᐊᖓᔪᖅᑲᐅᑎᑦ ᑲᑎᒪᔨᓄᑦ ᑎᑎᕋᖁᔭᐅᓯᒪᒐᒪ 

ᖃᓄᐃᓕᐅᖁᔨᔾᔪᑎᒥᒃ 2016-17 ᐊᕐᕌᒍᒧᑦ. ᓂᕆᐅᒃᑲᓗᐊᖅᐳᖓ ᑖᓐᓇ ᑎᑎᖅᑲᖅ ᐃᑲᔫᑕᐅᓛᕋᓱᒋᓪᓗᒍ ᑲᑎᒪᔨᑦ 

ᖃᓄᐃᓕᐅᖁᔨᔾᔪᑎᒋᔭᖓᓄᑦ ᐊᒻᒪ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖓᑦᑕ ᐃᖅᑲᓇᐃᔭᖅᑎᖏᓐᓄᑦ 

ᑲᒪᒋᔭᒃᓴᓪᓗᐊᑕᓂᒃ ᐊᒻᒪ ᐱᓕᕆᐊᖑᖃᑦᑕᖅᑐᓂᒃ ᐱᐅᓯᒋᐊᕈᑕᐅᕙᒃᑐᓂᒃ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ 

ᐋᖅᑭᒃᓯᒪᐅᑎᒃᓴᓄᑦ ᐱᕙᒌᔭᕈᑎᖏᓐᓄᑦ, ᑐᕌᒐᖏᓐᓄᑦ ᐊᒻᒪ ᐱᒋᐊᕈᑎᒃᓴᖏᓐᓄᑦ, ᓯᕗᓂᒃᓴᑦᑎᓐᓂᓪᓗ 

ᑕᐅᑐᒃᑕᐅᔪᒫᖅᑐᓄᑦ ᓈᒻᒪᖅᑰᑦᑎᓕᕐᓗᑎᒃ ᓇᓕᓇᐃᖅᑕᐅᓯᒪᔪᓂᒃ ᓯᕗᒧᑦ ᐊᑉᓗᖅᑕ ᑎᑎᕋᖅᓯᒪᔪᓂᒃ: ᓯᕗᒧᑦ 

ᐊᑉᓗᖃᑎᒌᖕᓂᖅ:   

 ᒐᕙᒪᕗᑦ ᐱᓕᕆᐊᒃᓴᖏᓐᓂᒃ ᐱᓕᕆᐊᓂᒍᒪᑦᑎᐊᕐᒪᑕ ᑎᓴᒪᓂᒃ ᓯᕗᓪᓕᐅᑎᔪᒪᔭᖏᓐᓂᒃ 

ᓴᖅᑭᑦᑎᔪᒪᓪᓗᑎᒃ ᓴᙱᓂᖅᓴᒥᒃ, ᐊᓯᐊᒎᖔᕈᓐᓇᖅᑐᓂᒃ ᐊᒻᒪ ᐱᕙᓪᓕᐊᑦᑎᐊᕈᓐᓇᖅᑐᓂᒃ ᓄᓇᕗᒻᒥ 

ᕿᑐᕐᖓᑦᑎᓐᓄᑦ ᐊᒻᒪ ᐃᕐᖑᑕᑦᑎᓐᓄᑦ:  

o ᐃᒻᒥᒃᑰᕈᓐᓇᖅᓯᓗᑎᒃ ᓂᕆᐅᒍᓐᓇᖅᓯᓗᑎᒡᓗ ᐃᓕᓐᓂᐊᖃᑦᑕᕐᓂᒃᑯᑦ ᐊᒻᒪ ᐱᓕᒻᒪᒃᓴᖃᑦᑕᕐᓂᒃᑯᑦ  

o ᖃᓄᐃᙱᑦᑎᐊᖅᑐᑦ ᖃᑕᙳᑎᒌᑦ ᐊᖅᑯᑕᐅᓗᑎᒃ ᐱᓇᔪᑦᑎᐊᕐᓗᑎᒃ ᓄᓇᓖᑦ   

o ᑮᓇᐅᔭᓕᐅᕋᓱᐊᕈᑎᓄᑦ ᐱᕙᓪᓕᐊᓂᕐᒧᓪᓗ ᐱᕚᓪᓕᕐᓗᑎᒃ ᐱᓕᕆᐊᒃᓴᑦᑎᐊᕙᑦ ᐊᖅᑯᑕᐅᓗᑎᒃ 

ᐱᓕᕆᕝᕕᒋᔭᐅᔪᓕᒫᓂᒃ  

o ᒐᕙᒪᖃᑦᑎᐊᕐᓂᕐᒧᑦ ᐱᔾᔪᑎᒃᓴᑦ ᐊᑐᑦᑎᐊᖅᐸᒡᓗᒋᑦ  

 

ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖓᑦ (QEC) ᐃᑲᔪᑦᑎᐊᓲᖑᕗᑦ ᑕᐅᑐᖅᑰᖅᑕᐅᔪᒥᒃ ᐅᔾᔨᕈᓱᓕᖅᑎᑦᑎᓇᓱᒃᖢᑎᒃ, 

ᐱᓗᐊᖅᑐᒥᒃ ᐃᒃᐱᒋᑦᑎᐊᖅᖢᒍ ᐊᑲᕐᕉᑎᖃᖃᑦᑕᕐᓂᖅ ᐱᕙᓪᓕᐊᔪᓂᒃ ᐊᑐᐃᓐᓇᐅᓕᖅᑎᑕᐅᓲᑦ ᐅᐸᓗᖓᐃᔭᐅᑎᑦ  

ᐃᒻᒥᒃᑰᖓᔪᑦ ᐱᓕᕆᔨᐅᖃᑎᒋᔭᐅᔪᓄᑦ ᐱᐅᓯᒋᐊᖅᑎᑦᑎᑎᓪᓗᒋᑦ, ᓄᑖᙳᕆᐊᖅᑎᑦᑎᑎᓪᓗᒋᑦ ᐊᒻᒪ 

ᓴᙱᒃᑎᒋᐊᖅᑎᑦᑎᑎᓪᓗᒋᑦ ᓄᓇᕗᒻᒥ ᐆᒻᒪᖅᑯᑎᓕᕆᔾᔪᑎᒥᒃ.  

ᑲᓇᑕᓕᒫᖅ ᑕᐅᑐᒃᖢᒍ ᓄᓇᕗᒥᐅᑦ ᐃᓄᒋᐊᒃᓯᕙᓪᓕᐊᓂᖅᐹᖑᖕᒪᑕ, ᐊᒻᒪᓗ ᑲᓇᑕᒥ ᓄᑕᖅᑲᑦ 

ᐅᓄᕐᓂᖅᐹᖑᓪᓗᑎᒃ; 30 ᐳᓴ ᐅᖓᑖᓃᒻᒪᑕ ᑲᓇᑕᒥ ᐃᓅᕙᓪᓕᐊᔪᑦ ᐅᑭᐅᖃᖅᑎᒋᔪᑦ 15 ᑐᖔᓂ. ᑖᒃᑯᐊ 

ᐅᓄᖅᓯᕙᓪᓕᐊᑐᐃᓐᓇᖅᑐᑦ, ᓄᑕᖅᑲᑦ ᓴᖅᑭᑦᑎᕙᓪᓕᐊᑐᐃᓐᓇᕐᓂᐊᖅᐳᑦ ᐱᔭᐅᔭᕆᐊᖃᖅᑐᓂᒃ ᓄᓇᕗᒻᒥ 

ᖃᓄᐃᙱᑦᑎᐊᕈᓯᖏᓐᓄᑦ ᐊᒻᒪ ᐃᓕᓐᓂᐊᖅᑐᓕᕆᔾᔪᓯᕐᓄᑦ, ᐃᒡᓗᖃᐅᓯᕐᓄᑦ, ᒪᑭᒪᔾᔪᑎᓄᑦ ᐊᒻᒪ 

ᑮᓇᐅᔭᓕᐅᕋᓱᐊᕈᑎᓄᑦ.  

ᓴᖅᑭᔾᔪᑕᐅᓗᐊᒃᑲᓐᓂᓕᒑᖕᒪᑦ ᐱᔭᐅᔪᒪᔪᑦ ᐅᓄᖅᓯᕙᓪᓕᐊᑐᐃᓐᓇᕐᓗᑎᒃ ᓄᓇᕗᒻᒥ ᐆᒻᒪᖅᑯᑎᓕᕆᔾᔪᓯᕐᓂᒃ, ᐊᒻᒪ 

ᖁᓪᓕᖅ ᐅᒻᒪᖅᑯᑎᓕᕆᔨᒃᑯᑦ ᐊᖑᒻᒪᑎᓇᓱᐃᓐᓇᕆᐊᖃᖅᖢᑎᒃ ᐅᓄᖅᓯᕙᓪᓕᐊᑐᐃᓐᓇᖅᑎᓪᓗᒋᑦ ᐆᒻᒪᖅᑯᑎᓂᒃ 

ᐊᑐᖅᐸᓪᓕᐊᖃᑦᑕᕈᒫᖅᑐᑦ ᓄᓇᕗᒻᒥ. ᑖᓐᓇ ᐃᓚᖃᕐᓂᐊᖅᑐᖅ ᓄᓇᕗᒥᐅᑦ ᐊᑲᕐᕉᑎᖃᓕᕐᓗᑎᒃ 

ᓇᖕᒥᓂᖃᕐᕕᐅᔪᓂᒃ, ᐃᖅᑲᓇᐃᔮᓂᒃ ᐊᒻᒪ ᐱᓕᒻᒪᒃᓴᖅᑕᐅᔪᓐᓇᖅᑐᓂᒃ ᐱᔾᔪᑕᐅᓗᑎᒃ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ 

ᐱᓕᕆᔾᔪᓯᖏᑦ, ᐱᓕᕆᖃᑎᒋᕙᒡᓗᒋᓪᓗ ᓄᓇᓖᑦ ᐅᔾᔨᕈᓱᓕᖅᑎᓐᓇᓱᒡᓗᒋᑦ ᑕᐅᑐᖅᑰᖅᑕᖏᓐᓂᒃ ᓄᓇᓕᖕᓂ 

ᐱᕙᓪᓕᐊᓂᐅᔪᓂᒃ.  

ᓄᓇᕗᑦ ᒐᕙᒪᒃᑯᑦ ᐃᖅᑲᓇᐃᔭᖅᑐᓕᕆᔨᒃᑯᑦ ᐱᕙᒌᔭᖅᑕᖏᑦ ᑕᓪᓕᒪᓂᒃ ᓯᕗᓪᓕᐅᑎᔪᒪᔭᖃᕐᒪᑕ ᐅᑯᐊ 

ᑲᒪᒋᓪᓗᐊᑕᕐᓗᒋᑦ: ᐱᕚᓪᓕᖅᑎᑉᐸᓪᓕᐊᖏᓐᓇᕐᓗᒍ ᐱᐅᓯᒋᐊᖅᑏᓐᓇᕐᓗᒍᓗ ᐃᓄᖕᓂ ᐃᖅᑲᓇᐃᔮᕆᔭᐅᔪᑦ 

ᓄᓇᕗᑦ ᒐᕙᒪᒃᑯᓐᓂ, ᐃᖅᑲᓇᐃᔭᖅᑎᑖᖅᐸᓪᓕᐊᓗᑕ ᐊᔪᙱᑦᑎᐊᖅᑐᑦ ᐃᓄᐃᑦ ᐱᐅᕋᕐᓗᑎᒍᑦ, ᐃᓚᐅᑎᑉᐸᒡᓗᒋᑦ 

ᐱᕙᓪᓕᐊᑎᑉᐸᒡᓗᒋᓪᓗ ᐃᖅᑲᓇᐃᔭᖅᑎᓕᒫᑦ ᓇᓂᑐᐃᓐᓇᖅ ᐃᖅᑲᓇᐃᔮᖃᖅᑐᑦ, ᐱᐅᓯᒋᐊᖅᑎᓪᓗᒍ 

ᐃᑲᔪᖅᑕᐅᔭᕆᐊᓕᖕᓂᒃ ᐱᔨᑦᑎᕋᕐᓂᐅᔪᖅ, ᐊᒻᒪ ᐱᐅᓯᒋᐊᖅᑎᓪᓗᒋᑦ ᐃᖅᑲᓇᐃᔭᖅᑎᐅᖃᑎᒌᑦ ᑎᑎᕋᖅᑕᐅᓯᒪᔪᑦ 

ᐱᕙᒌᔭᕈᑎᓄᑦ ᐊᒻᒪ ᐃᓱᒪᓕᐅᕆᔨᓄᑦ. ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑮᓇᐅᔭᓕᕆᔨᒃᑯᓐᓂ ᐊᒻᒪ ᒐᕙᒪᓕᕆᔨᒃᑯᓐᓂ 

ᐱᓕᕆᖃᑎᖃᓛᕋᓱᒋᔭᐅᔪᑦ ᑖᒃᑯᓂᖓ ᐱᒋᐊᕈᑎᓂᒃ ᐱᓕᕆᕙᓪᓕᐊᑎᓪᓗᒋᑦ. 

ᐃᓚᒋᔭᐅᓪᓗᓂ ᐱᒋᐊᕈᑎᓄᑦ ᐃᖅᑲᓇᐃᔭᖅᑐᓕᕆᔨᒃᑯᑦ ᐱᕙᒌᔭᕈᑎᖏᓐᓂ, ᒐᕙᒪᓕᕆᔨᒃᑯᑦ 

ᖃᐅᔨᒪᑎᑦᑏᓐᓇᖃᑦᑕᕐᓂᐊᖅᐳᑦ ᐱᓕᕆᕝᕕᓕᒫᑦ ᐊᒻᒪ ᑎᒥᒋᔭᐅᔪᓕᒫᑦ ᐱᓕᕆᑦᑎᐊᕋᓗᐊᕐᒪᖔᑕ 

ᐱᐅᓯᒋᐊᖅᑎᑦᑎᓇᓱᒃᑎᓪᓗᒋᑦ ᐃᓄᖕᓄᑦ ᐃᖅᑲᓇᐃᔮᒃᓴᓂᒃ ᐱᕙᒌᕙᖅᑕᐅᕙᓪᓕᐊᔪᓂᒃ. ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᑦ ᒐᕙᒪᓕᕆᔨᒃᑯᓐᓂ ᐱᓕᕆᖃᑎᖃᐃᓐᓇᕐᓂᐊᕋᓱᒋᔭᐅᕗᑦ ᐱᒋᐊᕈᑎᓂᒃ ᐱᓕᕆᑎᓪᓗᒋᑦ.  

ᐊᒻᒪᓗ, ᓄᓇᕗᑦ ᒐᕙᒪᒃᑯᑦ ᐱᓕᕆᐊᒃᓴᖃᕆᓪᓗᑎᒃ ᐊᑐᓕᖅᑎᑦᑎᔨᐅᓛᖅᖢᑎᒃ ᐅᖃᐅᓰᑦ ᐃᓕᑕᕆᔭᐅᓯᒪᔪᓄᑦ 

ᐱᖁᔭᕐᒥᒃ ᐊᒻᒪ ᐃᓄᐃᑦ ᐅᖃᐅᓯᖓᑕ ᓴᐳᒻᒥᔭᐅᓂᖓᓄᑦ ᐱᖁᔭᕐᒥᒃ, ᓄᓇᕗᒻᒥᐅᓄᑦ ᖃᐅᔨᒪᔾᔪᑎᒃᓴᐅᓗᑎᒃ 

ᑐᓴᐅᒪᖃᑎᒌᒍᓐᓇᕐᓂᖏᓐᓂᒃ ᐅᖃᐅᓯᒃᑯᑦ ᓂᕈᐊᕆᔭᖏᑦᑎᒍᑦ ᐱᓕᕆᓕᕌᖓᑕ ᓄᓇᕗᑦ ᒐᕙᒪᒃᑯᑦ 

ᐱᓕᕆᕝᕕᖏᓐᓂᒃ ᐊᒻᒪ ᑎᒥᖁᑎᖏᓐᓂᒃ. ᑖᓐᓇ ᐱᔾᔪᑎᒋᓪᓗᒍ, ᐃᖅᑲᐃᓯᑎᑦᑐᒪᕙᒋᑦ ᐱᓕᕆᐊᒃᓴᕐᓂᒃ  

ᐊᑐᓕᖅᑎᑦᑎᔭᕆᐊᖃᕋᕕᑦ ᐅᖃᐅᓯᕗᑦ ᐊᑕᖏᕐᓗᒍ ᐱᕙᒌᔭᕈᑎᓄᑦ ᓄᓇᕗᒥᐅᓕᒫᑦ ᖃᐅᔨᒪᖁᓪᓗᒋᑦ 

ᑐᓴᐅᒪᖃᑎᒌᒍᓐᓇᕐᓂᖏᓐᓂᒃ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓂ ᐅᖃᐅᓯᒃᑯᑦ ᓂᕈᐊᕆᔭᒥᒃᑎᒍᑦ.    

 

ᐆᒻᒪᖅᑯᑎᓕᕆᔨᒃᑯᓐᓂ ᓂᕆᐅᒋᔭᐅᔪᑦ ᐊᒻᒪ ᓯᕗᓪᓕᐅᔾᔭᐅᔪᒪᔪᑦ 2016-17-ᒥ 

ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓄᑦ ᒥᓂᔅᑕᐅᑎᓪᓗᖓ, ᕿᒥᕐᕈᐊᓂᒃᓯᒪᓕᖅᑕᒃᑲ ᐊᖏᖅᓯᒪᓕᖅᖢᒋᓪᓗ 2016-17-ᒧᑦ 

ᐱᓕᕆᔾᔪᑎᓄᑦ ᐱᕙᒌᔭᖅᓯᒪᔭᓯ ᐊᒻᒪ ᑮᓇᐅᔭᓄᑦ ᐊᑐᖅᑐᒃᓴᖁᑎᓯ, ᓇᓗᓇᐃᖅᑕᐅᓯᒪᔪᑦ 2016-2020 ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᑦ ᐱᕙᒌᔭᕈᑎᖏᓐᓂᒃ. ᓂᕆᐅᐱᒐᒃᑯ ᓯᕗᓪᓕᐅᖁᓯᒪᔭᓯ ᐊᒻᒪ ᑐᙵᕕᖏᑦ ᐅᖃᐅᓯᕆᓯᒪᔭᑎᑦ 

ᐱᓕᕆᑦᑎᐊᕐᓂᐊᕋᓱᒋᓪᓗᒋᑦ. ᐱᓕᕇᓐᓇᖅᑕᕗᑦ ᐊᓂᒍᖅᑎᑉᐸᓪᓕᐊᔪᒪᓪᓗᑎᒍᑦ ᐱᐅᓯᒋᐊᖅᓯᒪᓪᓗᑎᒃ 

ᓵᑕᒃᓴᐅᔪᓐᓇᕐᓂᖅ ᐊᒻᒪ ᑕᑯᒃᓴᐅᑦᑎᐊᕐᓂᖅ ᐃᓱᒪᒋᔭᐅᖏᓐᓇᕆᐊᖃᕐᒪᑕ ᐱᕙᒌᔭᖅᓯᒪᔭᑎᑦ ᒪᓕᒃᑯᕕᒋᑦ.  

ᓄᑖᙳᕆᐊᖅᓯᒪᔪᓂᒃ ᑐᓴᖅᑎᑕᐅᓛᕐᓂᕋ ᓂᕆᐅᒋᕙᕋ ᐊᑐᓕᖅᑎᑕᐅᓂᐊᖅᑎᓪᓗᒋᑦ 2015-16 

ᐆᒻᒪᖅᑯᑎᓕᕆᔨᒃᑯᓐᓂ ᓯᕗᓪᓕᐅᑎᔪᒪᔭᖏᑦ ᖃᓂᓐᓂᖅᐹᒃᑯᑦ ᐊᔪᕐᓇᕈᓐᓃᑐᐊᕐᓂᖅᐸᑦ. ᐊᒻᒪᓗ, 

ᓂᕆᐅᖕᓂᐊᕆᕗᖓ ᐅᓂᒃᑲᐅᓯᐅᔭᕆᐊᖃᓕᕌᖓᑕ ᐅᓂᒃᑳᕆᔭᐅᖃᑦᑕᕐᓂᐊᖅᑐᑦ ᐊᑐᓕᖅᑎᑕᐅᕙᓪᓕᐊᑎᓪᓗᒋᑦ 

2016-17-ᒥ ᓯᕗᓪᓕᐅᔾᔭᐅᔪᒪᔪᑦ ᑲᑎᖃᑎᒋᓛᕈᒪᕙᒋᑦ ᐊᒻᒪ ᑲᑎᒪᔨᑦ ᑲᑎᒪᖃᑎᒋᒐᔪᒡᓗᒋᑦ 

ᐅᖃᐅᓯᖃᖃᑦᑕᕐᓂᐊᕋᑦᑕ ᖃᓄᐃᓕᖓᓕᕐᓂᕆᔭᖏᓐᓂᒃ ᑖᒃᑯᐊ ᓯᕗᓪᓕᐊᔾᔭᐅᔪᒪᔪᑦ ᐊᒻᒪ ᐆᒻᒪᖅᑯᑎᓕᕆᔨᒃᑯᑦ 

ᖃᓄᓗᒃᑖᖅ ᐱᓕᕆᐊᕆᓯᒪᔭᖏᑦ.   

ᖃᔅᓰᓐᓇᕈᓗᖕᓂ ᐊᐅᓚᑦᑎᔾᔪᑎᒃᓴᖅᑕᖃᕐᒪᑦ ᐊᒻᒪ ᐊᑐᐊᒐᖅᑕᖃᖅᖢᓂ ᑲᒪᒋᔭᕆᐊᓕᖕᓂᒃ 

ᐱᓕᕆᐊᖑᔭᕆᐊᖃᕐᓂᐊᖅᑐᑦ ᑕᒪᑐᒪᓂ ᐊᕐᕌᒍᒥ. ᑲᑎᒪᔩᑦ ᐆᒻᒪᑯᑎᓕᕆᔨᒃᑯᑦ ᐃᖅᑲᓇᐃᔭᖅᑎᖏᓐᓂᒃ 

ᐱᓕᕆᖃᑎᖃᖁᔭᒃᑲ ᓴᖅᑭᑦᑎᓇᓱᒡᓗᑎᒃ ᐊᑖᓂ ᑎᑎᕋᖅᓯᒪᔪᑦ ᐱᓗᐊᙳᐊᕐᓗᒋᑦ:  

ᐊᖓᔪᖅᑳᒃᓴᖅᓯᐅᕐᓂᖅ  

ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᐊᖓᔪᖅᑳᖏᑦ ᐊᓯᔾᔨᕈᓘᔭᖃᑦᑕᖅᓯᒪᖕᒪᑕ ᐊᕐᕌᒎᖕᓂ ᒪᕐᕉᖕᓂ ᐊᑐᓵᖅᑕᑦᑎᓐᓂ, 

ᒫᓐᓇᒧᑦ ᑎᑭᖦᖢᒍ ᐊᖓᔪᖅᑳᓪᓚᑦᑖᖃᙲᓐᓇᕐᒪᑦ ᐊᒻᒪ ᐊᐅᓚᑦᑎᔨᒻᒪᕆᖕᒥᒃ (CEO). ᐃᖅᑲᓇᐃᔭᖅᑎᒃᓴᓂᒃ 

ᐊᔪᙱᑦᑎᐊᖅᑐᓂᒃ ᐊᑎᖏᓐᓂᒃ ᑲᑎᖅᓱᐃᓗᑕ ᐊᖓᔪᖅᑳᒃᓴᒧᑦ ᓯᕗᓪᓕᐅᔾᔭᐅᔪᒪᓪᓚᕆᒃᑐᖅ ᒐᕙᒪᑦᑎᓐᓄᑦ. 

ᑲᑎᒪᔩᑦ ᐃᑲᔪᖅᓱᐃᖏᓐᓇᖁᕙᒃᑲ ᖃᓄᐃᓕᐅᖁᔨᔾᔪᑎᓂᒃ ᐊᖓᔪᖅᑳᖑᔾᔪᓯᖏᓐᓂᒡᓗ ᐆᒻᒪᖅᑯᑎᓕᕆᔨᒃᑯᓐᓄᑦ 

ᐆᒻᒪᖅᑯᑎᓕᕆᔨᒃᑯᑦ ᐊᖓᔪᖅᑳᖅᓴᖅᑖᕋᓱᒃᑎᓪᓗᒋᑦ ᐊᒻᒪ ᐊᐅᓚᑦᑎᔨᒻᒪᕆᒃᑖᕋᓱᒃᑎᓪᓗᒋᑦ.   

ᑲᑎᒪᔨᐅᖃᑕᐅᔪᒃᓴᑦ  

ᐃᒃᐱᒋᓪᓗᒍ ᖃᓄᐃᓕᖓᓂᖓ ᐊᖓᔪᖅᑲᐅᑎᑦ ᑲᑎᒪᔩᑦ, ᑐᕌᒐᖃᖅᐳᖓᓕ ᑲᑎᒪᔩᑦ ᐃᓐᓄᒃᑕᐅᓯᒪᙱᑦᑐᑦ 

ᐃᓐᓄᒃᑕᐅᖁᓪᓗᒋᑦ. ᑲᑎᒪᔨᓄᑦ ᖃᐅᔨᒪᓇᕈᑕᐅᓂᐊᕐᒪᑦ ᐱᓕᕇᓐᓇᕈᓐᓇᕐᓂᖏᓐᓂᒃ ᑲᑎᒪᔨᐅᖃᑎᒌᑦ 

ᑲᑎᒪᖃᑎᒌᒃᐸᒡᓗᑎᒃ ᐊᒥᒐᙱᓪᓗᑎᒃ ᐆᒻᒪᕆᒡᓗᑎᒃ, ᐊᔪᙱᑦᑎᐊᕐᓗᑎᒃ ᐊᒻᒪ ᖃᐅᔨᒻᒥᓂᐅᓗᑎᒃ.  

ᐃᖅᑲᓇᐃᔭᖅᑐᓕᕆᔨᒃᑯᑦ 

ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᐃᖅᑲᓇᐃᔭᖅᑎᖏᑦ ᐱᓕᕆᖃᑦᑕᓵᕐᒪᑕ ᐱᔾᔪᑎᖃᕈᓘᔭᖅᖢᑎᒃ ᓲᕐᓗ ᐃᖅᑲᓇᐃᔮᒥᓂ 

ᓄᖅᑲᖓᓚᐅᑲᖃᑦᑕᕐᓂᖅ, ᒪᓕᒐᖅᑎᒍᑦ ᐊᓂᒍᖅᑎᑦᑕᕆᐊᓕᖕᓂᒃ ᐃᖅᑲᓇᐃᔭᖅᑎᒋᖃᑦᑕᖅᓯᒪᔭᖏᑦᑕ 

ᐱᓂᐊᕐᓂᖏᑦ ᒪᓕᒃᖢᒋᑦ ᐊᒻᒪ ᐊᖓᔪᖅᑳᖃᑦᑎᐊᙱᓐᓂᖅ/ᑐᑭᒧᐊᒃᑎᖃᑦᑎᐊᙱᓐᓂᖅ, ᐊᒃᓱᕈᕐᓇᕈᓘᔭᓵᕐᒪᑦ 

ᐃᖅᑲᓇᐃᔭᖅᑎᓄᑦ ᐊᒻᒪ ᐆᒻᒪᖅᑯᑎᓕᕆᔨᒃᑯᑦ ᐃᓕᖅᑯᓯᖓᓐᓄᑦ ᐆᒻᒪᖅᑯᑎᓕᕆᔨᒃᑯᓐᓂ. ᐊᖓᔪᖅᑲᐅᑎᑦ ᑲᑎᒪᔩᑦ 

ᑎᓕᐅᑦᑎᐊᖅᐸᒃᑲ ᖃᐅᔨᓴᖃᑦᑕᖁᓪᓗᒋᑦ ᖃᓄᖅᑑᕈᑎᓂᒃ ᐱᐅᓯᒋᐊᕈᑕᐅᔪᓐᓇᖅᑐᓂᒃ ᐊᒻᒪ 

ᐃᑲᔪᖅᓱᐃᔾᔪᑕᐅᔪᓐᓇᖅᑐᓂᒃ ᐱᔪᓐᓇᕐᓂᖃᑦᑎᐊᖅᑐᓂᒃ ᐊᖓᔪᖅᑳᖑᓂᕐᒧᑦ ᐱᓕᕆᔾᔪᓯᐅᕙᒃᑐᓂᒃ 

ᐱᓕᕆᐊᖑᕈᓘᔭᖃᑦᑕᖅᑐᒃᑯᑦ ᐊᐅᓚᑦᑎᕕᖕᓂᒃ, ᐱᓇᔪᖁᑦᑎᐊᖅᐸᒃᑲᓗ ᐋᖅᑭᒋᐊᖅᓯᒃᑲᓐᓂᖁᓪᓗᒋᑦ 

ᐃᖏᕐᕋᑎᑦᑏᓐᓇᖁᓪᓗᒋᓪᓗ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑕᐃᔭᐅᔾᔪᑎᖓᓐᓄᑦ ᐃᖅᑲᓇᐃᔭᕐᕕᒋᔭᐅᔪᒪᕙᒃᑎᓪᓗᒋᑦ 

ᓄᓇᕗᒻᒥ. ᖃᓄᖅᑑᕈᑎᑦ ᐆᒃᑑᑕᐅᔪᓐᓇᖅᑐᑦ ᒪᑯᐊᖑᔪᓐᓇᖅᖢᑎᒃ: ᐃᖅᑲᓇᐃᔭᖅᑎᓂᒃ ᖃᐅᔨᓴᕐᓂᖅ, 

ᐃᓚᐅᑎᓪᓗᒋᑦ ᐊᔪᕈᓐᓃᖅᓴᖅᑎᑉᐸᒡᓗᒋᑦ ᐃᖅᑲᓇᐃᔭᖅᑎᑦ, ᐊᐅᓚᑦᑎᔨᙳᕆᐅᖅᓴᑎᑉᐸᒡᓗᒋᑦ, ᐊᒻᒪ 

ᓯᕗᓕᖅᑎᙳᕆᐅᖅᓴᑎᑉᐸᒡᓗᒋᑦ ᐊᒻᒪ ᐱᓕᕆᖃᑎᒌᓂᒃ ᐱᕙᓪᓕᐊᑎᑦᑎᔪᓐᓇᖅᓯᑎᓪᓗᒋᑦ.  

ᐊᒻᒪᓗ, ᐃᑲᔪᖅᓱᑦᑎᐊᖅᐸᒃᑲ ᐱᓇᔪᒃᑕᐅᔪᓕᒫᑦ ᓈᒻᒪᒃᓯᓕᕈᑕᐅᓇᓱᒃᑐᑦ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ 

ᑐᕌᒐᕆᓇᓱᒃᑕᖏᓐᓄᑦ 2016-17-ᒥ “ᐱᕚᓪᓕᖅᑎᓐᓇᓱᒡᓗᒋᑦ ᐃᓄᖕᓂᒃ ᐃᖅᑲᓇᐃᔭᖅᑎᖃᓕᕐᓗᑎᒃ 61 

ᐳᓴᒦᓕᖅᑎᒋᐊᕐᓗᒍ”, ᐊᒻᒪᓗ ᐅᓄᖅᓯᒋᐊᖅᑎᓪᓗᒋᑦ ᐃᓄᖕᓂ ᐃᖅᑲᓇᐃᔭᖅᑏᑦ ᐱᓕᒻᒪᒃᓴᖃᑦᑕᖅᑐᓂᒃ 

ᐃᖅᑲᓇᐃᔭᖅᑎᙳᖅᐸᓪᓕᐊᔪᓂᒃ, ᓲᕐᓗ ᐱᓕᕆᑎᓪᓗᒋᑦ ᐊᐅᓚᐅᓯᕆᔨᑦ ᐱᓕᒻᒪᒃᓴᖅᑎᑕᐅᑎᓪᓗᒋᑦ ᐊᒻᒪ 

ᐊᐅᓚᑦᑎᓂᕐᒧᑦ ᓴᓇᔨᕈᕆᐅᖅᓴᔪᓂᒃ.  

ᐸᒡᕕᓇᖃᑦᑕᕆᐊᖃᙱᓐᓂᖅ ᐃᖅᑲᓇᐃᔭᕐᕕᖕᒥ  

ᒪᓕᒃᖢᒍ ᐸᒡᕕᓇᖃᑦᑕᕆᐊᖃᙱᓐᓂᖅ ᐃᖅᑲᓇᐃᔭᕐᕕᖕᒥ ᐊᑐᐊᒐᖅ, ᓄᓇᕗᑦ ᒐᕙᒪᒃᑯᑦ ᖃᓄᑐᐃᓐᓇᑦᑎᐊᖅ 

ᐱᓂᕐᓗᖃᑦᑕᐅᑎᖃᑦᑕᕆᐊᖃᙱᑦᑐᑦ ᐸᒡᕕᓴᖕᓂᒃᑯᑦ, ᓲᖑᓴᖕᓂᒃᑯᑦ ᐅᕝᕙᓘᓐᓃᑦ ᐊᑭᓯᓇᓱᖃᑦᑕᕐᓂᒃᑯᑦ 

ᖃᓄᑐᐃᓐᓇᑦᑎᐊᖅ. ᐱᕐᔪᐊᒻᒪᕆᐊᓘᕗᖅ ᐃᖅᑲᓇᐃᔭᖅᑎᓕᒫᑦ ᐅᖃᓕᒫᕆᐊᖃᕐᓂᖏᓐᓂᒃ, ᑐᑭᓯᓗᑎᒃ ᐊᒻᒪ 

ᒪᓕᒡᓗᑎᒃ ᑖᔅᓱᒥᖓ ᐊᑐᐊᒐᕐᒥᒃ, ᐊᒻᒪᓗ ᐃᖅᑲᓇᐃᔭᖅᑐᓕᕆᔨᒃᑯᑦ ᐅᖃᓕᒫᒐᕐᓂᒃ ᑎᓕᓯᔾᔪᑎᖏᓐᓂᒃ 

ᐱᔾᔪᑎᖃᖅᑐᑦ ᐊᑐᐊᒐᕐᒦᑦᑐᓂᒃ. ᐊᒻᒪᓗ, ᓂᕆᐅᖕᓂᐊᐳᖓ ᖃᐅᔨᒪᑎᑦᑎᔨᐅᓂᐊᕐᓂᕐᓂᒃ ᐊᖓᔪᖅᑳᖅ ᐸᓯᔭᐅᓗᓂ  

ᑲᒪᒋᔭᒃᓴᖃᖃᑦᑕᕐᓂᐊᕐᓂᖓᓄᑦ ᖃᐅᔨᒪᔭᐅᑎᓪᓗᒍ ᐸᒡᕕᓇᖃᑦᑕᕆᐊᖃᙱᓐᓂᖏᓐᓂᒃ ᖁᓪᓕᖅ 

ᐆᒻᒪᖅᑎᓕᕆᔨᒃᑯᑦ ᐃᖅᑲᓇᐃᔭᕐᕕᖕᒥ.  

ᑮᓇᐅᔭᓂᒃ ᑭᒡᓕᓯᓂᐊᖅᑎᒻᒪᕆᒃ ᑲᓇᑕᒥ ᐊᒡᓚᕝᕕᐊᓂ ᑕᒻᒪᖅᓯᒪᔪᖅᓯᐅᖅᑕᐅᔪᑦ  

ᖃᖓᑦᑎᐊᓕᓴᐅᓛᖅ ᑕᒻᒪᖅᓯᒪᔪᖅᓯᐅᖅᑕᐅᓚᐅᖅᑐᖅ 7-ᓂᒃ ᖃᐅᔨᔭᐅᔪᖃᓚᐅᖅᐳᖅ ᒪᓂᒻᒪᒃᑕᐅᔪᓂᒃ ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᓐᓄᑦ. ᐊᖓᔪᖅᑲᐅᑎᑦ ᑲᑎᒪᔩᑦ ᒪᓕᖁᕙᒃᑲ ᐱᓕᕆᔾᔪᓯᕐᒥᒃ ᐊᑐᓕᖅᑎᑦᑎᖁᕙᒃᑲᓗ 

ᐱᓕᕆᔾᔪᑎᒃᓴᓄᑦ ᐱᕙᒌᔭᖅᓯᒪᔭᖏᓐᓂᒃ ᓴᖅᑭᑦᑎᖁᓪᓗᒋᓪᓗ ᑖᒃᑯᓂᖓ ᐱᖁᔨᕗᖔᓕᐊᓂᒃ 

ᑐᓴᐅᒪᑎᑕᐅᖏᓐᓇᕈᒪᓪᓗᖓᓗ ᑕᒪᒃᑯᓂᖓ ᐱᓕᕆᑎᓪᓗᒋᑦ.  

ᓂᐅᕕᖃᑦᑕᕐᓂᖅ, ᑳᓐᑐᓛᒃᑎᑦᑎᓂᖅ ᐊᒻᒪ ᐱᓕᕆᐊᒃᓴᓂᒃ ᐊᐅᓚᑦᑎᓂᖅ  

ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᖃᐅᔨᓴᕆᐊᖃᖅᑐᑦ ᓂᐅᕕᐊᕆᖃᑦᑕᖅᑕᒥᓂᒃ, ᑳᓐᑐᓛᓕᐊᕆᓯᒪᔭᖏᓐᓂᒃ ᐊᒻᒪ 

ᐱᓕᕆᐊᓂᒃ ᐊᐅᓚᑦᑎᔾᔪᑎᓂᒃ ᐱᓕᕆᐊᕆᖃᑦᑕᖅᓯᒪᔭᖏᓐᓂᒃ ᖃᐅᔨᒪᔭᐅᖁᓪᓗᒋᑦ ᐱᓕᕆᐊᓕᒫᑦ,  

ᑳᓐᑐᓛᒃᑕᐅᓯᒪᔪᓕᒫᑦ ᐊᒻᒪ ᐱᔨᑦᑎᕋᐅᑎᓕᒫᑦ ᐱᓕᕆᐊᖑᑦᑎᐊᕋᓗᐊᕐᒪᖔᑕ ᐱᓕᕆᐊᖑᓂᐊᕐᓂᕋᖅᓯᒪᑎᓪᓗᒋᑦ, 

ᓈᒻᒪᖅᑰᑦᑎᕙᒡᓗᑎᒃ ᐊᒻᒪ ᑮᓇᐅᔭᓂᒃ ᐊᑐᖅᑐᒃᓴᓄᑦ ᓈᒻᒪᖅᑰᑦᑎᓗᑎᒃ. ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ 

ᖃᐅᔨᓇᓱᖃᑦᑕᕆᐊᖃᕐᒥᔪᑦ ᐱᓕᒻᒪᒃᓴᒐᒃᓴᓂᒃ ᐊᒻᒪ ᐱᓕᕆᐊᒥᓄᑦ ᐱᕚᓪᓕᕈᑎᒃᓴᓂᒃ ᐱᓕᕆᐊᖑᔪᒃᓴᓂᒃ 

ᖃᐅᔨᒪᖁᓪᓗᒋᑦ ᑕᒪᒃᑯᐊ ᑳᓐᑐᓛᒃᑰᖅᑕᐅᓯᒪᔪᑦ, ᓂᐅᕕᐊᖑᕙᓪᓕᐊᔪᑦ ᐊᒻᒪ ᐱᓕᕆᐊᓄᑦ ᐊᐅᓚᑦᑎᔨᑦ 

ᐃᖅᑲᓇᐃᔭᖅᑎᑦ ᓈᒻᒪᒃᑐᓂᒃ ᐱᓕᕆᔨᓪᓚᕆᖕᓄᑦ ᐃᓕᑕᕆᔭᐅᓕᕈᑎᒃᓴᓄᑦ ᑕᒪᒃᑯᓄᖓ ᐱᓕᕆᐊᖑᕙᒃᑐᓄᑦ (ᓲᕐᓗ 

ᐱᓕᕆᔨᓪᓚᕆᖕᓄᑦ ᐱᓕᕆᐊᓂᒃ ᐊᐅᓚᑦᑎᔾᔪᓯᕐᓂᒃ ᐅᕝᕙᓘᓐᓃᑦ ᓂᐅᕕᐊᖑᕙᒃᑐᓂᒃ ᐊᒻᒪ 

ᐱᓕᕆᐊᒃᓴᖃᖅᑐᓕᕆᔨᒃᑯᑦ ᐊᐅᓚᑦᑎᔨᓄᑦ ᐃᓕᑕᕆᔭᐅᔾᔪᑎᓂᒃ). ᐊᒻᒪᓗ, ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ 

ᐱᓕᕆᖃᑎᖃᕆᐊᖃᕆᓪᓗᑎᒃ ᓄᓇᓕᖕᓂ ᒐᕙᒪᒃᑯᓐᓂᓪᓗ ᐱᔨᑦᑎᕋᖅᑎᒃᑯᓐᓂ ᖃᐅᔨᒪᖃᑦᑕᕐᓂᐊᕐᒪᑕ 

ᐱᕕᒃᓴᖅᑕᖃᕐᒪᖔᑦ ᑲᑐᔾᔨᖃᑎᒌᒍᑕᐅᔪᓐᓇᖅᑐᓂᒃ ᐱᓕᕆᔾᔪᓯᐅᒐᔪᒃᑐᓂᒃ ᐅᕝᕙᓘᓐᓃᑦ ᑳᓐᑐᓛᒃᑯᑦ 

ᐊᐅᓚᑕᐅᔭᕆᐊᓕᖕᓂᒃ, ᖃᐅᔨᒪᖃᑎᒌᒃᐸᒡᓗᑎᒡᓗ ᐊᑲᐅᓛᓂᒃ ᐱᓕᕆᔾᔪᓯᕐᓂᒃ ᐱᓕᕆᐊᓂᒃ ᐊᐅᓚᑦᑎᑎᓪᓗᒋᑦ 

ᓇᐸᔾᔪᑎᓂᒃ ᐅᕝᕙᓘᓐᓃᑦ ᐊᑭᑐᔪᓂᒃ ᐱᓕᕆᐊᓂᒃ.  

 ᐊᑐᐊᒐᕐᓂᒃ ᕿᒥᕐᕈᓂᖅ    

ᖃᔅᓯᑲᓪᓚᖕᓂᒃ ᐊᐅᓚᑦᑎᔾᔪᑎᓄᑦ ᐱᔾᔪᑎᖃᐅᕐᒪᑦ ᖃᐅᔨᒪᔨᑕᓂᒃ ᐊᐅᓚᑕᐅᔭᕆᐊᖃᖅᑐᓂᒃ ᑐᑭᓯᓇᑦᑎᐊᖅᑐᒃᑯᑦ 

ᓇᓗᓇᐃᖅᑕᐅᓯᒪᕙᒡᓗᑎᒃ ᐊᑐᐊᒐᕐᓂᒃ ᐊᒻᒪ ᒪᓕᒋᐊᓕᖕᓂᒃ. ᖃᖓᑦᑎᐊᕐᓂᒃ, ᐃᒪᓐᓇᐅᖃᑦᑕᓵᕐᒪᑦ ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᑦ ᐊᒻᒪ ᓄᓇᕗᑦ ᒐᕙᒪᒃᑯᑦ ᐊᑐᐊᒐᖏᑦ ᓇᓕᒧᒌᓕᖅᑎᑕᐅᓯᒪᖃᑦᑕᙱᑦᑐᑦ. ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᑦ ᐱᓕᕆᔭᕆᐊᖃᖅᐳᑦ ᐊᑐᐊᒐᕐᒥᒃ ᕿᒥᕐᕈᕙᒡᓗᑎᒃ ᖃᐅᔨᒪᖁᓪᓗᒋᑦ ᐊᑐᐊᒐᖏᑦ 

ᐃᓕᑕᖅᓯᐅᒪᒐᓗᐊᕐᒪᖔᑕ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᐊᐅᓚᑦᑎᔾᔪᑎᒋᔭᕆᐊᖃᖅᑕᖏᓐᓂᒃ ᐊᒻᒪ  



 

P.O. Box 2410  (867) 975-5074

Iqaluit, Nunavut, X0A 0H0  (867) 975-5095

  www.gov.nu.ca 

 

 

 

 

 

ᐱᓕᕆᐊᕆᕙᒃᑕᖏᓐᓂᒃ, ᐊᒃᑐᐊᓂᖃᓕᖅᑎᓪᓗᒋᓪᓗ ᐆᒻᒪᖅᑯᑎᓕᕆᔨᒃᑯᑦ ᐱᕙᒌᔭᕈᑎᖏᓐᓄᑦ, 

ᑕᐅᑐᖅᑰᖅᑕᖏᓐᓄᑦ ᐊᒻᒪ ᑐᕌᒐᖏᓐᓄᑦ, ᐃᒃᐱᒋᔭᐅᑦᑎᐊᕐᓗᑎᒡᓗ ᓄᓇᕗᑦ ᒐᕙᒪᒃᑯᑦ ᓯᕗᓪᓕᐅᑎᔪᒪᔭᖏᑦ ᐊᒻᒪ 

ᐃᓱᒫᓘᑎᖏᑦ ᐊᒻᒪ ᖃᐅᔨᒪᔭᐅᑎᓪᓗᒋᑦ ᐆᒻᒪᖅᑯᑎᓕᕆᔨᒃᑯᑦ ᐊᑐᐊᒐᖏᑦ ᖃᓄᐃᑦᑑᖕᒪᖔᑕ, ᖃᓄᐃᑦᑑᓂᓕᒫᖏᑦ 

ᓇᓗᓇᐃᖅᓯᒪᓗᑎᒃ, ᒪᓕᑦᑎᐊᕐᓗᑎᒡᓗ ᓄᓇᕗᑦ ᒐᕙᒪᒃᑯᑦ ᑮᓇᐅᔭᓕᕆᔾᔪᑎᓂᒃ ᐊᐅᓚᑦᑎᔾᔪᑎᓄᑦ ᐊᑐᐊᒐᕐᒧᑦ, 

ᐃᖅᑲᓇᐃᔭᖅᑐᓕᕆᔨᒃᑯᑦ ᐅᖃᓕᒫᒐᖓᓐᓄᑦ ᐊᓯᓕᒫᖏᓐᓄᓪᓗ ᓄᓇᕗᑦ ᒐᕙᒪᒃᑯᑦ ᐊᑐᐊᒐᖏᓐᓄᑦ, 

ᐊᑑᑎᖃᕐᓂᖏᑦ ᒪᓕᒡᓗᒋᑦ. ᑐᕌᖓᔪᑦ ᐊᑐᐊᒐᕐᓄᑦ ᑲᒪᒋᔭᐅᔭᕆᐊᓕᖕᓄᑦ ᒪᑯᐊᖑᕗᑦ: ᐱᐅᓯᒋᐊᖅᑎᓪᓗᒍ 

ᐊᑭᑐᔪᓂᒃ ᐱᕙᒌᔭᕈᑎᓄᑦ ᐊᒻᒪ ᑕᒻᒪᖅᑕᖅᓯᒪᔪᓄᑦ, ᐃᖅᑲᓇᐃᔭᖅᑐᓕᕆᔨᒃᑯᑦ ᐊᑐᐊᒐᖏᓐᓄᑦ, ᐆᒻᒪᖅᑯᑎᓕᕆᔨᒃᑯᑦ 

ᓄᓇᓯᐅᑎᖏᑦ ᐊᑐᖅᑕᐅᔭᕆᐊᖃᕐᓂᖏᑦ ᓈᒻᒪᒋᔭᐅᔪᑦ, ᓄᓇᕗᒻᒥ  

ᓇᖕᒥᓂᖃᖅᑐᓂᒃ ᐃᑲᔫᑎᑦ ᐱᓇᔫᑎᑦ ᓂᐅᕕᕐᓂᐊᕐᓗᓂ ᐱᓕᕆᔾᔪᓯᐅᕙᒃᑐᓂᒃ, ᐃᖅᑲᓇᐃᔭᖅᑎᑦ ᐃᒡᓗᖁᑎᖏᑦᑕ 

ᐊᑐᐊᒐᖏᑦ ᐊᒻᒪ ᒪᓕᒋᐊᓕᖏᑦ, ᑮᓇᐅᔭᓕᐊᖏᑦ ᐊᒻᒪ ᑐᓐᓂᖅᑯᑕᐅᒃᑲᓐᓂᕆᐊᓖᑦ ᐊᑭᓕᐅᓯᐊᑦ, ᐊᒻᒪ ᐃᓄᐃᑦ 

ᐃᖅᑲᓇᐃᔭᖅᑎᑦ ᐱᒋᐊᕈᑎᒃᓴᖏᑦ.   

ᐆᒻᒪᖅᑯᑎᑐᕈᓯᑦ ᐊᑐᖅᑕᐅᖔᕈᓐᓇᖅᑐᑦ  

2015-ᒥ, ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᓇᓗᓇᐃᖅᓯᓚᐅᖅᐳᑦ ᐆᒻᒪᖅᑯᑎᓕᕆᔨᒃᑯᓐᓄᑦ ᑎᓴᒪᐅᓪᓗᑎᒃ 

ᐱᕙᒌᔭᕈᑎᓄᑦ ᑐᕌᒐᕆᔪᒪᔭᖏᓐᓂᒃ. ᓯᕗᓪᓕᖅ ᐱᕙᒌᔭᕈᑎᓄᑦ ᑐᕌᒐᕆᔪᒪᔭᖓ ᐃᒪᓐᓇ ᑎᑎᖅᑲᑎᒍᑦ 

ᓇᓗᓇᐃᖅᓯᒪᓪᓗᓂ:  

 “ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᒥᒃᖠᒋᐊᖅᑎᑦᑎᓂᐊᖅᑐᑦ ᑕᑎᒋᔭᐅᔪᓂᒃ ᐅᖅᓱᐊᓗᒃᓴᓂᒃ ᐱᐅᖅᓱᐊᕐᓂᒃᑯᑦ ᐊᒻᒪ 

ᐊᓯᖔᖏᓐᓂᒃ ᐆᒻᒪᖅᑯᑎᖃᕋᓱᖕᓂᖅ 2 ᐳᓴᒥᒃ 2018-ᒧᑦ ᑎᑭᓪᓗᒍ.”  

ᐱᓇᔪᐊᕆᓗᒋᑦ ᐆᒻᒪᖅᑯᑎᑐᕈᓯᑦ ᐊᑐᖅᑕᐅᖔᕈᓐᓇᖅᑐᑦ ᐊᒻᒪ ᐱᐅᖅᓱᐊᕈᑎᑦ ᐱᓕᕆᐊᖑᔭᕆᐊᖃᓪᓚᕆᖕᒪᑕ 

ᐆᒻᒪᖅᑯᑎᓕᕆᔨᒃᑯᓐᓄᑦ ᓯᕗᒻᒧᑦ ᐃᖏᕐᕋᑎᓪᓗᒋᑦ. ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓄᑦ ᐆᒻᒪᖅᑯᑎᓄᑦ ᐊᑭᓕᖅᓱᐃᔨᑦ 

ᓯᕘᕋᒋᔭᖃᕐᒪᑕ ᓄᑖᓂᒃ ᐆᒻᒪᖅᑯᑎᓄᑦ ᐊᑐᖅᑕᐅᓕᖔᕈᓐᓇᖅᑐᓂᒃ, ᐆᒻᒪᖅᑯᑎᓕᕆᔨᒃᑯᑦ ᑎᓕᐅᖅᐸᒃᑲ 

ᐱᓇᔪᖁᓪᓗᒋᑦ ᐱᕙᒌᔭᖅᑎᑦᑎᔨᓂᒃ ᐱᓕᕆᔨᐅᖃᑎᒌᓂᒃ ᒐᕙᒪᑐᖃᒃᑯᓐᓂ, ᖃᐅᔨᓴᕐᕕᖕᓂᒃ ᑲᑐᔾᔨᖃᑎᒌᒡᕖᑦ 

ᐅᕝᕙᓘᓐᓃᑦ ᐊᓯᖏᑦ ᐱᓕᕆᔨᐅᖃᑕᐅᔪᑦ ᖃᐅᔨᓴᕈᓐᓇᖅᑎᓪᓗᒋᑦ ᐊᔪᕐᓇᙱᑐᐃᓐᓇᕆᐊᓕᖕᓂᒃ ᓄᑖᓂᒃ 

ᐱᓕᕆᔾᔪᑎᓂᒃ ᓄᓇᒥᙶᖅᑐᓂᒃ ᐆᒻᒪᖅᑯᑎᓄᑦ ᐊᐅᓚᔾᔭᒋᐊᕈᑕᐅᔪᓐᓇᖅᑐᓄᑦ, ᓲᕐᓗ ᐊᓄᕆ, ᓯᕿᓂᖅ 

ᐅᕝᕙᓘᓐᓃᑦ ᐃᒪᐅᑉ ᐅᓕᑦᑕᕐᓂᖓᓄᑦ ᐆᒻᒪᖅᑯᑕᐅᓕᕈᓐᓇᖅᑐᓄᑦ, ᖃᐅᔨᓇᓱᒡᓗᒋᓪᓗ ᐊᓯᒃᑲᓐᓂᖏᑦ 

ᐃᑲᔫᑕᐅᔪᓐᓇᖅᑐᑦ ᑮᓇᐅᔭᑎᒍᑦ ᐃᖏᕐᕋᐃᓐᓇᕈᑎᒃᓴᑦ ᐊᒻᒪ ᐱᕚᓪᓕᕈᑎᒃᓴᑦ ᐱᓕᕆᐊᖑᕙᒌᖅᑐᑦ ᓲᕐᓗ SMART 

Metering ᐱᓕᕆᐊᒃᑯᑦ ᐅᕝᕙᓘᓐᓃᑦ ᐊᖅᑯᑏᑦ ᖃᐅᒻᒪᖅᑯᑎᖏᑦ ᐆᒻᒪᖅᑯᑎᑐᓗᐊᙱᑦᑐᑦ 

ᐊᓯᔾᔨᖅᓱᖅᑕᐅᕙᓪᓕᐊᓗᑎᒃ ᐱᓕᕆᐊᒃᑯᑦ.  

ᐊᒻᒪᓗ, ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᐱᓕᕆᖃᑎᖃᐃᓐᓇᕆᐊᖃᖅᐳᑦ ᓄᓇᕗᑦ ᒐᕙᒪᒃᑯᑦ ᐆᒻᒪᖅᑯᑎᓕᕆᔨᒃᑯᑦ 

ᑎᑎᕋᕐᕕᐊᓂ ᐱᓕᕆᐊᕆᕙᒡᓗᒋᑦ ᖃᐅᔨᒪᓂᕐᒥᓂᒃ ᐆᒻᒪᖅᑯᑎᓕᕆᔾᔪᓯᖏᓐᓂᒃ ᖃᓄᐃᓕᐅᕐᓂᓗᒃᑖᒃᑯᑦ 

ᐱᔾᔪᑎᓕᖕᓂᒃ ᓄᓇᒥᙶᖅᑐᑦ ᐆᒻᒪᖅᑯᑎᑐᕈᓯᕐᓄᑦ ᐊᒻᒪ ᐱᐅᖅᓱᐊᕈᑕᐅᓇᓱᒃᐸᒃᑐᓄᑦ. ᐱᕙᓪᓕᐊᔪᓕᕆᔨᒃᑯᑦ 

ᐃᖏᕐᕋᔪᓕᕆᔨᒃᑯᓪᓗ ᐃᓚᐅᑎᓛᖅᐸᒃᑲ ᖃᐅᔨᖃᑎᒋᓇᓱᒡᓗᒋᑦ ᐃᖅᑲᓇᐃᔭᖅᑎᒃᓴᖅᑖᕆᐊᖃᕐᒪᖔᑕ 

ᐊᓯᖏᓐᓂᒡᓘᓐᓃᑦ ᐃᑲᔫᑎᒃᓴᖅᑖᕆᐊᖃᕐᒪᖔᑕ ᐆᒻᒪᖅᑯᑎᓕᕆᔨᒃᑯᑦ ᑎᑎᕋᕐᕕᐊᓂ ᐊᑐᓕᖅᑎᑕᐅᔪᓐᓇᖅᑐᓂᒃ 

ᐆᒻᒪᖅᑯᑎᓕᕆᔨᒃᑯᓐᓄᑦ, ᑖᒃᑯᓄᖓ ᑲᑐᔾᔨᖃᑎᒌᒃᖢᑎᒃ ᑲᑎᒪᔨᕋᓛᑦ ᐱᓕᕆᐊᒃᓴᖅᑖᖅᑎᒃᑲᓐᓂᕋᓱᒡᓗᒋᑦ.  

ᓵᑕᒃᓴᐅᓂᖅ ᐊᒻᒪ ᑮᓇᐅᔭᓂᒃ ᐊᐅᓚᑦᑎᓂᕐᒧᑦ ᐅᓂᒃᑳᖑᓛᕋᓱᒋᔭᐅᔪᑦ 2016-17 ᐊᕐᕌᒍᒥ 

ᑮᓇᐅᔭᓕᕆᔾᔪᑎᓂᒃ ᐊᐅᓚᑦᑎᔾᔪᑎᓄᑦ ᐱᖁᔭᖅ ᑎᑎᕋᖅᓯᒪᓂᓕᒃ IX, ᑭᒃᑯᑐᐃᓐᓇᕐᓄᑦ ᑐᑦᑕᕐᕖᑦ, 

ᓇᓗᓇᐃᖅᓯᓯᒪᔪᑦ ᐅᓂᒃᑳᓕᐊᖑᔭᕆᐊᖃᖅᑐᑦ ᐅᓄᙱᓛᖏᓐᓂᒃ ᐅᓂᒃᑳᓕᐊᕆᔭᐅᔭᕆᐊᖃᖅᑐᓂᒃ ᐊᒻᒪ 

ᐱᕕᒃᓴᖏᓐᓂᒃ ᓄᓇᕗᒻᒥ ᑭᒃᑯᑐᐃᓐᓇᓄᑦ ᑐᑦᑕᕐᕕᒋᔭᐅᔪᓂᒃ ᐃᓚᒋᔭᐅᓪᓗᑎᒃ ᒪᓕᒋᐊᓕᖁᑎᖏᑦ ᓄᓇᕗᒻᒥ 

ᐆᒻᒪᖅᑯᑎᖃᕐᕕᖕᓄᑦ. ᓱᓕᒃᑲᓐᓂᖅ, ᐱᔾᔪᑎᒋᓪᓗᒋᑦ ᐱᕚᓪᓕᖅᓯᒪᔪᑦ ᑕᑯᒃᓴᐅᑦᑎᐊᕆᐊᖃᕐᓂᖏᑦ, 

ᓵᑕᒃᓴᐅᔭᕆᐊᖃᕐᓂᖅ ᐊᒻᒪ ᐊᑑᑎᖃᑦᑎᐊᕐᓂᖅ, ᒥᓂᔅᑕᐃᑦ ᑲᒪᒋᔭᒃᓴᓖᑦ ᓄᓇᕗᒻᒥ ᐆᒻᒪᖅᑯᑎᓕᕆᔨᒃᑯᓐᓄᑦ 

ᑐᓂᐅᖅᑲᐃᓯᒪᓕᖅᑐᑦ ᑎᓕᓯᔾᔪᑎᓂᒃ ᒪᓂᒻᒪᒃᑎᓪᓗᒋᑦ ᐱᒻᒪᕆᐅᓪᓗᑎᒃ ᑐᑭᓯᒋᐊᒐᒃᓴᒃᑲᓐᓃᑦ ᓄᓇᕗᑦ ᒐᕙᒪᒃᑯᓐᓄᑦ 

ᐊᒻᒪ ᓄᓇᕗᒻᒥᐅᓄᑦ.  

ᐃᖏᕐᕋᑎᑕᐅᖏᓐᓇᖅᑐᑦ ᐅᓂᒃᑳᕆᔭᕆᐊᓖᑦ ᑲᒪᒋᔭᒃᓴᑦ ᓴᖅᑭᑕᐅᖃᑦᑕᖅᖢᑎᒃ ᓄᓇᕗᒻᒥ ᒪᓕᒐᓕᐅᕐᕕᖕᒥ 

ᐅᑯᐊᖑᖃᑦᑕᖅᐳᑦ:  

 ᐆᒻᒪᖅᑯᑎᓕᕆᔨᒃᑯᑦ ᐱᓕᕆᔾᔪᑎᓄᑦ ᐱᕙᒌᔭᕈᑎᖏᑦ, ᓄᓇᕗᑦ ᒐᕙᒪᒃᑯᑦ ᐱᓕᕆᔾᔪᑎᓄᑦ ᐱᕙᒌᔭᕈᑎᖏᑦ 

ᓴᖅᑭᑕᐅᑎᓪᓗᒋᑦ ᐊᑕᐅᑦᑎᒃᑯᑦ ᓴᖅᑭᑕᐅᖃᑦᑕᕐᒥᔪᑦ.  

 ᐊᕐᕌᒍᑕᒫᖅᓯᐅᑦ ᐊᑕᖐᓪᓗᓂ ᐅᓂᒃᑳᖅ ᓂᐅᕕᐊᖑᓯᒪᔪᓕᒫᑦ, ᑳᓐᑐᓛᒃᑕᐅᓯᒪᔪᓕᒫᑦ ᐊᒻᒪ 

ᐊᑐᖅᑐᐊᖅᑕᐅᕙᒃᑐᓕᒫᑦ ᐱᓕᕆᐊᖑᖃᑦᑕᖅᑐᑦ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓄᑦ. ᑖᓐᓇ ᐅᓂᒃᑳᖅ, 

ᐅᕝᕙᓘᓐᓃᑦ ᐅᓂᒃᑳᑦ, ᐃᓗᓕᖃᕆᐊᖃᖅᐳᑦ ᐅᓄᙱᓛᖃᕐᓗᒋᑦ ᑐᑭᓯᒋᐊᒐᒃᓴᓂᒃ ᒫᓐᓇᒃᑯᑦ 

ᐊᑐᐃᓐᓇᐅᔪᓂᒃ ᓄᓇᕗᑦ ᒐᕙᒪᒃᑯᑦ ᐊᕐᕌᒍᓕᒫᖅᓯᐅᑦ ᓂᐅᕕᐊᕆᖃᑦᑕᖅᓯᒪᔭᖏᑦ ᐅᓂᒃᑳᓂᒃ, 

ᐊᑐᖅᑐᐊᕈᑎᓄᑦ ᐅᓂᒃᑳᓂᒃ ᐊᒻᒪ ᑳᓐᑐᓛᒃᑎᑦᑎᓂᕐᒧᑦ ᐅᓂᒃᑳᓂᒃ. (ᐱᕙᒌᔭᕐᓗᒋᑦ ᐊᑐᖅᑐᐊᕈᑎᓄᑦ 

ᐅᓂᒃᑳᑦ, ᖃᐅᔨᒪᓇᖅᑎᑉᐸᒡᓗᒋᑦ ᑐᑭᓯᒋᐊᒐᒃᓴᑦ, ᐱᔭᒃᓴᑖᖅᑎᑦᑎᑐᐃᓐᓇᕆᐊᖃᕐᒪᑕ ᓈᒻᒪᙱᑦᑐᓂᒃ 

ᐱᓕᕆᔾᔪᑎᓄᑦ ᐊᑲᕐᕉᑎᒃᓴᓂᒃ ᐱᓕᕆᔨᐅᖃᑕᐅᑐᐃᓐᓇᕆᐊᖃᓛᖅᑐᓄᑦ, ᓴᖅᑭᑕᐅᕙᙱᓪᓗᑎᒃ).  

 ᑎᑎᖅᑲᓄᑦ ᓂᕆᐅᒋᔭᒃᓴᓄᑦ ᑭᐅᔾᔪᑕᐅᖃᑦᑕᖅᓯᒪᔪᑦ, ᑎᑎᖅᑲᑦ ᖃᓄᐃᓕᐅᕆᐊᖃᕐᒪᖔᑦ 

ᓇᓗᓇᐃᖅᓯᓯᒪᔪᑦ, ᐊᒻᒪ ᒥᓂᔅᑕᓄᑦ ᑎᓕᐅᕆᔾᔪᑎᑦ ᒪᓕᒐᓕᐅᕐᕕᖕᒥ ᓯᕗᓪᓕᖅᐹᒥ ᑲᑎᒪᑎᓪᓗᒋᑦ 

ᐱᓕᕆᐊᖑᓇᔭᖅᑐᑦ ᑭᖑᓂᐊᒍᑦ ᐆᒻᒪᖅᑯᑎᓕᕆᔨᒃᑯᓐᓄᑦ ᑕᒪᒃᑯᓂᖓ ᑎᑎᖅᑲᖅᑖᖅᑎᑕᐅᔪᓂᒃ. 

2016-17-ᒥ, ᓱᓕᒃᑲᓐᓂᖅ ᖃᐅᔨᒃᑲᖅᑕᐅᕗᑎᑦ ᑲᒪᒋᔭᖃᒃᑲᓐᓂᖁᔭᐅᓪᓗᑎᑦ ᐊᑖᓂ ᑎᑎᕋᖅᓯᒪᓴᔪᓂᒃ 

ᑮᓇᐅᔭᓕᕆᔨᒃᑯᓐᓄᑦ:  

 ᑲᑎᒪᔨᓄᑦ ᐊᖏᖅᑕᐅᓯᒪᔪᓂᒃ ᑮᓇᐅᔭᓂᒃ ᐊᑐᖅᑐᒃᓴᓂᒃ ᐊᔾᔨᒌᙱᑦᑐᑦ ᐅᓂᒃᑳᓂᒃ ᐊᒻᒪ 

ᐊᑭᓕᖅᓲᑕᐅᓛᕋᓱᒋᔭᐅᔪᓂᒃ ᑕᒪᐃᓐᓄᑦ ᐊᐅᓚᔾᔪᑎᓄᑦ ᐋᖅᑭᐅᒪᔾᔪᑎᓄᓪᓗ ᐊᒻᒪ ᐊᑭᑐᔪᓄᑦ 

ᐋᖅᑭᒃᓯᒪᕙᒡᓗᒋᑦ ᐃᒻᒪᖄ ᐊᕐᕌᒍᒥ ᑎᓴᒪᐅᓕᖅᑲᖓᕙᒡᓗᒋᑦ.  

 ᐋᖅᑭᒃᓱᖅᑕᐅᓯᒪᔪᓗᒃᑖᑦ ᐊᒻᒪ ᐱᓕᕆᔾᔪᑎᓕᒫᑦ ᑎᑎᕋᕆᐊᓖᑦ ᐊᑐᖅᑕᐅᔭᕆᐊᓖᑦ ᐱᕙᒌᔭᕐᓂᐊᕐᓗᓂ 

ᑲᑎᖅᓱᖅᓯᒪᓗᑎᒃ ᑭᒃᑯᑐᐃᓐᓇᓄᑦ ᑮᓇᐅᔭᖁᑎᒋᔭᐅᔪᑦ ᐊᑐᐃᓐᓇᕈᑐᐊᕌᖓᑕ ᐅᕝᕙᓘᓐᓃᑦ ᒪᓕᒡᓗᒋᑦ 

ᑐᓂᐅᖅᑲᖅᑕᐅᓯᒪᔪᑦ ᐱᔭᐅᔭᕆᐊᖃᖅᑐᑦ ᖃᖓᒃᑰᕋᔭᕐᓂᖓᓄᑦ ᓇᓗᓇᐃᖅᓯᔾᔪᑎᑦ. 

 ᐊᐅᓚᑦᑎᔾᔪᑎᑦ ᑎᑎᖅᑲᑦ (ᐊᒻᒪ ᐆᒻᒪᖅᑯᑎᓕᕆᔨᒃᑯᑦ ᑭᐅᔾᔪᑎᖏᑦ) ᓴᖅᑭᑕᐅᔪᑦ ᑕᒻᒪᖅᓯᒪᔪᖅᓯᐅᖅᑎᒧᑦ 

(ᑕᒪᐃᓐᓄᑦ ᑮᓇᐅᔭᓂᒃ ᑭᒡᓕᓯᓂᐊᖅᑎᒻᒪᕆᒃ ᑲᓇᑕᒥ ᐊᒻᒪ ᓇᓕᐊᖕᓂᑐᐃᓐᓇᖅ ᐃᓛᒃᑰᖅᑐᑦ 

ᑕᒻᒪᖅᓯᐅᒪᔪᖅᓯᐅᖅᑎᓄᑦ) ᑕᒻᒪᖅᓯᒪᔪᖅᓯᐅᖅᑕᐅᔪᓕᒫᑦ ᐆᒻᒪᖅᑯᑎᓕᕆᔨᒃᑯᓐᓄᑦ ᐊᕐᕌᒎᓵᖅᑐᒧᑦ.  

 ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᐱᓕᕆᖃᑎᖃᖁᔭᐅᕗᑦ ᑮᓇᐅᔭᓕᕆᔨᒃᑯᑦ ᑮᓇᐅᔭᓂᒃ ᐅᓂᒃᑲᐅᓯᖏᓐᓂᒃ 

ᐊᒻᒪ ᐊᐅᓚᑦᑎᔾᔪᑎᖏᓐᓂᒃ ᖃᐅᔨᒪᓇᖁᓪᓗᒋᑦ ᒐᕙᒪᒃᑯᓐᓂ ᐃᒻᒥᒃᑰᖓᔪᑦ ᑮᓇᐅᔭᓕᕆᔾᔪᓯᖏᑦ 

ᐊᑐᓕᖅᑎᑕᐅᑎᓪᓗᒋᑦ ᑮᓇᐅᔭᑎᒍᑦ ᐅᓂᒃᑳᖅᑕᐅᔪᓕᒫᓂᒃ.  

 ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑕᒻᒪᖅᓯᒪᔪᖅᓯᐅᖅᑎᖏᓐᓂᒃ ᐃᔾᔪᐊᖅᓯᖁᓂᐊᖅᐸᖏᑦ 

ᑮᓇᐅᔭᓕᕆᔨᒻᒪᕆᖓᓐᓂᒃ ᐊᕐᕌᒍᓕᒫᒧᑦ ᑕᒻᒪᖅᓯᒪᔪᖅᓯᐅᖅᑕᐅᔪᑦ ᐱᕙᒌᔭᖅᑕᐅᓯᒪᔪᓂᒃ, ᐊᕐᕌᒍᓕᒫᒧᑦ 

ᑕᒻᒪᖅᓯᒪᔪᖅᓯᐅᖅᑕᐅᔪᑦ ᖃᓄᐃᓕᖓᓕᕐᓂᖏᓐᓂᒃ, ᐊᒻᒪ ᐊᐅᓚᑦᑎᔾᔪᑎᓂᒃ ᑎᑎᖅᑲᓂᒃ 

ᐊᒻᒪ/ᐅᕝᕙᓘᓐᓃᑦ ᐊᓯᖏᓐᓂᒃ ᐅᓂᒃᑳᓂᒃ.  

 ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᐊᔪᕈᓐᓃᖅᑎᑦᑎᓂᐊᖅᑐᑦ ᐆᒻᒪᖅᑯᑎᓕᕆᔨᒃᑯᓐᓂ 

ᑕᒻᒪᖅᓯᒪᔪᖅᓯᐅᖅᑕᐅᔾᔪᑎᓂᒃ, ᑮᓇᐅᔭᓕᕆᔨᒃᑯᓐᓂ, ᑕᒻᒪᖅᓯᒪᔪᖅᓯᐅᖅᑎᖃᕐᓗᑎᒃ ᑲᒪᒋᔭᒃᓴᖃᕐᓗᑎᒡᓗ 

ᖃᐅᔨᒪᑎᑦᑎᕙᒡᓗᑎᒡᓗ ᐆᒻᒪᖅᑯᑎᓕᕆᔨᒃᑯᓐᓂ ᑕᒻᒪᖅᓯᒪᔪᖅᓯᐅᖅᑕᐅᔪᑦ ᐊᑕᖐᔭᕆᐊᖃᕐᓂᖏᓐᓂᒃ, 

ᑭᒡᓕᖃᖅᑎᑕᐅᙱᓪᓗᑎᒃ, ᐊᒻᒪ ᓈᒻᒪᖅᑰᑦᑎᓗᑎᒃ ᐱᔪᓐᓇᕐᓂᖃᖅᑐᐃᓐᓇᐅᓗᑎᒃ ᑲᑐᔾᔨᖃᑎᒌᒡᕕᖕᒥ 

ᐱᓕᕆᔾᔪᓯᕐᓄᑦ, ᐅᓂᒃᑳᓄᑦ, ᐱᖁᑎᓄᑦ, ᐊᒻᒪ ᓇᖕᒥᓂᕆᔭᐅᔪᓄᑦ.  

ᓂᕆᐅᑦᑎᐊᖅᐳᖓ ᐅᖃᐅᓯᖃᖃᑎᖃᓛᕈᒪᓪᓗᖓ ᓯᕗᓪᓕᐅᔾᔭᐅᖁᔭᐅᔪᓂᒃ ᐊᒻᒪ 

ᓂᕆᐅᒋᔭᒃᓴᙳᖅᑎᑕᐅᔪᓂᒃ ᑖᒃᑯᓇᓂ ᑎᑎᕋᖅᓯᒪᔪᓂᒃ ᓂᕆᐅᒋᔭᐅᓕᖁᓪᓗᒋᑦ ᐃᓕᖕᓄᑦ,  

 

ᐊᖓᔪᖅᑲᐅᑎᑦ ᑲᑎᒪᔨᑦ ᐊᒻᒪ ᐊᖓᔪᖅᑳᒧᑦ ᐊᒻᒪ ᐊᐅᓚᑦᑎᔨᒻᒪᕆᖕᒧᑦ. ᓂᕆᐅᑦᑎᐊᕆᕗᖓᑦᑕᐅᖅ 

ᕿᒥᕐᕈᓛᕈᒪᓪᓗᒍ ᑖᔅᓱᒧᖓ ᑎᑎᖅᑲᒧᑦ ᑭᐅᓛᖅᑕᑎᑦ.  

ᑖᓐᓇ ᑎᑎᖅᑲᖅ ᑭᐅᓂᐊᓕᕈᖕᓂ, ᑕᕐᕋᖏᓐᓂᒃ ᐱᑎᓛᕆᕙᑦ ᑯᕆᔅ ᑖᕐᓯ, ᒥᓂᔅᑕᐅᑉ ᑐᒡᓕᐊ ᑮᓇᐅᔭᓕᕆᔨᒃᑯᓄᑦ, 

ᖃᐅᔨᒪᑎᑦᑎᔨᐅᓂᐊᕐᒪᑦ ᑕᒪᐃᓐᓄᑦ ᒐᕙᒪᒃᑯᑦᑦ ᑎᒥᖁᑎᖏᓐᓄᑦ ᑭᐅᔾᔪᑕᐅᔪᑦ ᓴᖅᑭᖃᑦᑕᕋᔭᕐᒪᒋᑦ ᒪᓕᒐᓕᐅᕐᕕᒻᒥ 

ᑲᒪᒋᔭᐅᔪᓐᓇᖅᓯᒃᐸᑕ. 

 

ᐅᕙᙶᖅᑐᖅ,  

 

ᒪᓕᒐᓕᐅᖅᑎ ᔪᐊᔾ ᕼᐃᒃᔅ  

ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓄᑦ ᒥᓂᔅᑕ  

 

ᐱᖃᑕᐅᔪᖅ: ᔩᒥ ᕙᓚᐅᕆᑎ, ᐊᖓᔪᖅᑳᖑᓚᐅᑲᒃᑐᖅ ᐊᒻᒪ ᐊᐅᓚᑦᑎᔨᒻᒪᕆᒃ, ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓄᑦ  

ᐱᖃᑕᐅᔪᖅ:  ᑯᕆᔅ ᑖᕐᓯ, ᒥᓂᔅᑕᐅᑉ ᑐᒡᓕᐊ, ᑮᓇᐅᔭᓕᕆᔨᒃᑯᓐᓄᑦ  

 

 


